
YANGI O‘ZBEKIST   N
Milliy tiklanishdan — milliy yuksalish sari2020-yil 25-yanvardan chiqa boshlagan

www.yuz.uz yuz.uznews yuz.uz_news yuzyuz_official№ 258 (1584), 2025-yil 13-dekabr, shanbaIjtimoiy-siyosiy gazeta

O‘ZARO ISHONCH, HURMAT VA HAMJIHATLIK MARKAZIY OSIYONI 
TINCHLIK, HAMKORLIK VA YAXSHI QO‘SHNICHILIK MAKONIGA AYLANTIRDI

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
TINCHLIK VA ISHONCH XALQARO FORUMIDAGI NUTQI

Davomi 2-betda

Davomi 2-betda

Hurmatli delegatsiyalar rahbarlari!
Turkmaniston Prezidenti, hurmatli Serdar 

Gurbanguliyevich Berdimuhamedovga 
va Turkman xalqining milliy yetakchisi, 
Turkmaniston Xalq Maslahati Raisi, 
qadrli birodarim, hurmatli Gurbanguli 
Myalikguliyevich Berdimuhamedovga samimiy 
qabul va bugungi forumni yuksak darajada 
tashkil etgani uchun chuqur minnatdorlik izhor 
etaman.

Turkmaniston rahbariyatini va butun qardosh 
turkman xalqini milliy bayram — Doimiy 
betaraflik eʼlon qilinganining 30-yilligi bilan 
tabriklayman.

Ushbu qutlugʻ sana Turkmanistonning 
dunyoning barcha mamlakatlari bilan tinch, 
ishonchli, doʻstona va oʻzaro manfaatli 
hamkorlikni rivojlantirishga doimo sodiq boʻlib 
kelayotganini oʻzida mujassam etadi.

Biz mazkur forumni tinchliksevarlik va 
tinchlikparvarlik gʻoyalarini ilgari surish, 
davlatlar oʻrtasida oʻzaro ishonch va hurmatni 
mustahkamlash, shuningdek, dolzarb xalqaro 
masalalarni muloqot hamda muzokaralar 
vositasida hal qilish yoʻllarini izlash uchun 
muhim siyosiy platforma deb hisoblaymiz.

Hurmatli ishtirokchilar!
Turkman xalqining zamonaviy oʻziga 

xosligining ajralmas qismiga aylangan 
Turkmanistonning betarafligi uning chuqur 
tarixiy anʼanalari, madaniy va maʼnaviy 
qadriyatlariga, olijanoblik, bagʻrikenglik va 

yaxshi qoʻshnichilik kabi ezgu fazilatlariga 
tayanadi.

Bu fenomen turkman xalqining bugungi 
bosqichdagi ijobiy betaraflik falsafasining 
meʼmori — Gurbanguli Myalikguliyevich 
Berdimuhamedovning hal qiluvchi roli tufayli 
butun dunyoda keng eʼtirofga sazovor boʻldi.

Tanlangan strategik yoʻnalish Turkmaniston 
Prezidenti, hurmatli Serdar Gurbanguliyevich 
tomonidan yangicha jadallik bilan amalga 
oshirilmoqda.

Turkmanistonning doimiy betaraflik modeli 
suverenitetni hurmat qilish va ichki ishlarga 
aralashmaslik tamoyillari faol tinchlikparvarlik 
hamda diplomatik faoliyat bilan qanday 
uygʻunlashishi mumkin ekanini yorqin 
namoyish etmoqda. Ashxobodda BMTning 
Markaziy Osiyo mamlakatlari uchun preventiv 
diplomatiya mintaqaviy markazi muvaffaqiyatli 
faoliyat yuritayotgani buning yaqqol dalilidir.

Biz Oʻzbekistonda turkmanistonlik 
qardoshlarimizning strategik qarashlari va 
tashqi siyosiy yondashuvlariga koʻp jihatdan 
qoʻshilamiz.

Shu bois, birodar Turkmanistonning 
Birlashgan Millatlar Tashkiloti bilan hamkorlikda 
Tinchlik va betaraflik universitetini tashkil etish 
boʻyicha tashabbusini qoʻllab-quvvatlaymiz.

Yangi Oʻzbekiston uchun jahonga ochiqlik, 
oʻzaro hurmat va muloqotga intilish — 
fundamental qadriyatlardir. Aynan shu sababli 
biz umumiy xavfsizlik va farovonlik yoʻlida 

birdamlik boʻyicha Samarqand tashabbusini 
ilgari surdik. Ushbu tashabbus insoniyat kelajagi 
uchun befarq boʻlmagan, tinchlik, totuvlik va 
barqaror taraqqiyot uchun intilayotgan barcha 
tomonlarni muloqotga jalb etishga qaratilgan.

Ishonchimiz komilki, faqat oʻzaro hurmat va 
tushunishga tayangan gumanistik hamda inklyuziv 
yondashuvlargina zamonaviy xalqaro hamkorlik 
konstruksiyasini mustahkamlashga qodir.

Shu munosabat bilan Oʻzbekistonning 
Qoʻshilmaslik harakatidagi boʻlajak raisligi 
davrida biz tinchlik va zoʻravonlikdan xolilik 
madaniyatini qoʻllab-quvvatlash boʻyicha 
global harakatni ragʻbatlantirish, siyosiy 
muloqot asosida davlatlar oʻrtasida ishonchni 
mustahkamlash, jahonda bagʻrikenglik, 
hamjihatlik va birdamlik muhitini qaror 
toptirishga koʻmaklashishni bosh ustuvor 
yoʻnalishlar sifatida belgilash niyatidamiz.

Biz raisligimiz davomida kelgusi avlodlar 
manfaatlari yoʻlida mojarolarni hal qilish 
borasidagi saʼy-harakatlarni qoʻllab-quvvatlash 
uchun 2027-yilni Preventiv diplomatiya yili 
deb eʼlon qilishni rejalashtirmoqdamiz. Uning 
doirasida konferensiya va forumlar tashkil etish, 
parlament, jamoat va yoshlar delegatsiyalarining 
oʻzaro almashuvlarini qamrab oladigan 
tadbirlar dasturini qabul qilamiz. Uning 
amalga oshirilishida BMTning ixtisoslashgan 
institutlari, jumladan, Ashxoboddagi Preventiv 
diplomatiya boʻyicha mintaqaviy markaz faol 
ishtirok etishiga umid qilamiz.

Hurmatli doʻstlar!
Global miqyosda keskinlik saqlanib 

qolayotgan va davlatlar oʻrtasida ishonch 
zaiflashayotgan hozirgi sharoitda tinchliksevarlik 
va vositachilik tamoyillariga umumiy sodiqlik 
har qachongidan ham dolzarb ahamiyat kasb etib 
bormoqda.

Aynan shu sababli ham Turkmanistonning 
2025-yilni “Xalqaro tinchlik va ishonch yili” deb 
eʼlon qilish haqidagi taklifi jahon hamjamiyatining 
eng muhim talablariga javob beradi.

Oʻzbekiston ushbu tashabbusni toʻliq qoʻllab-
quvvatladi va BMT Bosh Assambleyasining 
tegishli rezolyutsiyasining hammuallifi boʻldi.

Ushbu global gʻoya qarama-qarshiliklarni 
rad etadigan, mojarolarni muzokaralar stoli 
atrofida hal qilishga sodiq va tinchlik oʻrnatish 
boʻyicha taʼsirchan chora-tadbirlar koʻrish 
tarafdori boʻlgan mamlakatlarning birlashishiga 
xizmat qiladi deb hisoblaymiz.

Shuni taʼkidlashni istardimki, oʻzaro 
ishonch, hurmat va jipslik tamoyillari bizning 
Markaziy Osiyoni tinchlik, hamkorlik va yaxshi 
qoʻshnichilik makoniga aylantirish borasidagi 
siyosatimizning ham asosidir.

Oʻtgan oyda Toshkentda boʻlib oʻtgan mintaqa 
davlatlari rahbarlarining yettinchi Maslahat 
uchrashuvi hamjihatlikni mustahkamlash, 
mintaqada tinchlik va barqarorlikni taʼminlash 
boʻyicha birgalikdagi harakatlar, koʻpqirrali 
iqtisodiy hamkorlikni kengaytirishga tayyor 
ekanimizni yana bir bor koʻrsatdi.

Shuni alohida qayd etish lozimki, 
Turkmanistonning konstruktiv hamda 
tinchliksevarlik siyosati Markaziy Osiyoda 
barqarorlik va taraqqiyotni taʼminlashning 
muhim omili hisoblanadi.

Rasmiy Ashxobod 2018-yilda — koʻp 
yillardan buyon birinchi marta Orolni 
qutqarish xalqaro jamgʻarmasiga aʼzo davlatlar 
rahbarlarining birinchi sammitini tashkil etgan 
holda, Jamgʻarma doirasida oliy darajadagi 
muloqotlarni qayta tiklashda katta rol oʻynadi.

Shu yilning avgust oyida Avazada BMTning 
dengizga chiqish imkoniyati boʻlmagan 
rivojlanayotgan mamlakatlar boʻyicha 
uchinchi konferensiyasining oʻtkazilishi 
mintaqada yagona transport-logistika makonini 
shakllantirishga muhim hissa boʻlib qoʻshildi.

Afgʻonistonni mintaqaviy iqtisodiy 
jarayonlarga jalb etish va infratuzilmaviy 
bogʻliqlikni kuchaytirish orqali tinch yoʻl 
bilan rivojlantirishga koʻmaklashish masalalari 
boʻyicha bizning va Turkmanistonning 
yondashuvlari toʻliq mos keladi.

Ashxobodning energetika va suv xavfsizligi, 
barqaror transport bogʻliqligini taʼminlash, 
shuningdek, mintaqada ekotizimni himoya 
qilish boʻyicha tashabbuslari bizning Markaziy 
Osiyodagi saʼy-harakatlarimizni tabiiy ravishda 
toʻldirmoqda.

Turkmanistonning zamirida tinchlik 
va ishonch kabi ezgu gʻoyalar mujassam 
boʻlgan bu takliflari uning mintaqa davlatlari 

rahbarlari Maslahat uchrashuvlari formatida 
raisligi davomida kun tartibidan munosib oʻrin 
egallashiga aminman.

Hurmatli anjuman ishtirokchilari!
Oʻzaro hurmat, ishonch va hamjihatlikka 

asoslangan hamkorlik eng ulugʻvor rejalarni 
hayotga tatbiq etish imkonini beradi. Shuning 
uchun ushbu rejalarni gumanitar hamkorlik 
orqali ilgari surish muhim.

Shu munosabat bilan kelgusi yili Toshkentda 
ijodiy jamoalar, olimlar va adiblar ishtirokida 
“Madaniyatlar muloqoti” deb nomlangan 
qoʻshma xalqaro gumanitar forumni tashkil etish, 
shuningdek, taʼlim, madaniyat va volontyorlik 
harakati sohalaridagi tashabbuslarni birgalikda 
amalga oshirish orqali yoshlarni tinchlik va 
ishonch jarayonini mustahkamlashga jalb 
etishga yoʻnaltirilgan “Yoshlar tinchlik va 
ishonch yoʻlida” mintaqaviy dasturini joriy 
etishni taklif qilamiz.

Qadrli doʻstlar!
Tinchlik va ishonch — umumiy farovonlik 

asosidir. Bu qadriyatlarni mustahkamlash butun 
xalqaro hamjamiyat uchun hal qiluvchi ustuvor 
yoʻnalish boʻlib qolishi zarur.

Oʻzbekiston dunyoda adolatli va barqaror 
tartibotni barpo etishga bundan buyon ham 
amaliy hissa qoʻshishga tayyor.

Forum ishtirokchilariga sermahsul 
faoliyat, qardosh Turkmaniston xalqiga 
esa tinchlik, farovonlik va yanada ravnaq 
topishni tilayman.

Davlatimiz rahbari 12-dekabr kuni Ashxobod 
shahridagi Betaraflik monumenti poyiga gul 
qoʻyish marosimida ishtirok etdi.

Turkmanistonning insonparvarlik gʻoyalari, 
tinchlik, bunyodkorlik hamda ezgulik 
tamoyillariga sodiqligini ifodalovchi Betaraflik 
va “Betaraflikning 30-yilligi” yodgorliklarini oʻz 

ichiga olgan majmua hamda unga tutash landshaftli 
bogʻ Turkmaniston doimiy betarafligining  
30 yilligi hamda “Xalqaro tinchlik va ishonch 
yili”ni nishonlashga tayyorgarlik doirasida qayta 
qurildi va tantanali ravishda ochildi.

Prezidentimiz boshqa xorijiy delegatsiyalar 
rahbarlari bilan birga monument poyiga gul qoʻydi.

Shundan soʻng Oʻzbekiston Respublikasi 
Prezidenti Shavkat Mirziyoyev  Ashxobod 
shahrida Turkmaniston doimiy betarafligining 
30 yilligi, Xalqaro betaraflik kuni hamda 2025-
yil “Xalqaro tinchlik va ishonch yili” deb eʼlon 
qilinganiga bagʻishlangan xalqaro forumda 
ishtirok etdi.

Turkmaniston Prezidenti Serdar 
Berdimuhamedov raisligida oʻtgan tadbirda 
Rossiya Federatsiyasi Prezidenti Vladimir 
Putin, Turkiya Respublikasi Prezidenti Rejep 
Tayyip Erdogʻan, Eron Islom Respublikasi 
Prezidenti Masʼud Pezeshkiyon, Qozogʻiston 
Respublikasi Prezidenti Qosim-Jomart Toqayev, 

Qirgʻiz Respublikasi Prezidenti Sadir Japarov, 
Tojikiston Respublikasi Prezidenti Emomali 
Rahmon hamda boshqa davlatlar yetakchilari, 
hukumatlar, xalqaro va mintaqaviy tashkilotlar 
rahbarlari ham qatnashdi.

Oʻzbekiston Prezidenti oʻz nutqida 
Turkmanistonni doimiy betaraflikning  

30 yilligi bilan samimiy tabriklab, ushbu qutlugʻ 
sana Turkmanistonning dunyoning barcha 
mamlakatlari bilan tinch, ishonchli, doʻstona va 
oʻzaro manfaatli hamkorlikni rivojlantirishga 
doimo sodiq boʻlib kelayotganini oʻzida 
mujassam etishini qayd etdi.

Oʻzbekiston Respublikasi Prezidenti Shavkat Mirziyoyev Turkman xalqining milliy yetakchisi, Turkmaniston Xalq Maslahati Raisi Gurbanguli 
Berdimuhamedovning taklifiga binoan 11-12-dekabr kunlari amaliy tashrif bilan ushbu mamlakatda boʻldi.

Oliy martabali mehmon 12-dekabr kuni 
“Yangi Oʻzbekiston” bogʻiga tashrif buyurib, 
Mustaqillik monumenti poyiga gulchambar 
qoʻydi.

Ulugʻ va xayrli maqsadlar yoʻlida ezgu 
amallari bilan yurtimiz tarixida oʻchmas iz 
qoldirgan ajdodlarimiz siymosiga bugun dunyo 
ahli ehtirom koʻrsatmoqda.

Mamlakatimiz oʻtmishi va kelajagiga 
ishonch timsoli boʻlgan Mustaqillik monumenti 
ushbu zaminda maʼnaviyatning gultoji boʻlgan 
kamolot sohiblari yetishganidan dalolat berib 
turibdi.  

PARAGVAY RESPUBLIKASI PREZIDENTINING 
MAMLAKATIMIZGA TASHRIFI SAMARALI BO‘LMOQDA

Paragvay Respublikasi Prezidenti Santyago Penya rasmiy tashrif bilan mamlakatimizda boʻlib turibdi.
Paragvay Prezidenti Santyago Penya 

Mustaqillik monumenti poyiga gulchambar 
qoʻyar ekan, Vatan ozodligi, el farovonligining 
yorqin ifodasi sifatida magʻrur qad rostlagan 
majmua qoshida ramziy bosh egib ehtirom 
koʻrsatdi.  

Yurtimiz tarixi, dunyo tamadduniga 
hissa qoʻshgan bobolarimiz maʼrifati haqida 
maʼlumotlarga ega boʻldi.

Marosimda Oʻzbekiston Respublikasi 
investitsiyalar, sanoat va savdo vaziri Laziz 
Qudratov hamda boshqa rasmiylar ishtirok 
etdi.  

Poytaxtimizda bunyod etilgan Olimpiya 
shaharchasi xalqimizning yuksak bunyodkorlik 
salohiyati va oʻzbek sportining olamshumul 
yutuqlariga asos boʻladi.

Paragvay Respublikasi Prezidenti Santyago 
Penya meʼmoriy jihatdan mukammal, jahon 
standartlariga mos eng ilgʻor innovatsion 
yechimlarni oʻzida mujassam qilgan Olimpiya 
shaharchasiga ham tashrif buyurdi. 

Oliy martabali mehmonga Oʻzbekiston 
Respublikasi sport vaziri Adham Ikromov va 
Milliy olimpiya qoʻmitasi raisining birinchi 
oʻrinbosari  Otabek Umarov hamrohlik qildi.

Darhaqiqat, bugun ushbu majmua Yangi 
Oʻzbekistonning imkoniyatlarini nafaqat Osiyo, 
balki butun dunyoga koʻrsatmoqda. 2022-
yil 9-noyabr kuni Oʻzbekiston Respublikasi 
Prezidenti Shavkat Mirziyoyev shaharcha 
qurilishiga tamal toshini qoʻygan edi. Umumiy 
maydoni 100 gektardan ziyod boʻlgan majmuada 
yengil atletika va futbolga ixtisoslashgan stadion, 
turli sport musobaqalariga moʻljallangan yopiq 
va ochiq inshootlar barpo etildi. BOZORDA TO‘KINLIK VA IQTISODIYOTDA 

BARQARORLIKNI TA’MINLAMOQDA

AGRAR SOHADAGI  
ISLOHOTLAR

AGRAR  SOHADAGI  ISLOHOTLAR
Butun hayoti va mehnat faoliyatini 

qishloq xoʻjaligi sohasi taraqqiyotiga 
bagʻishlagan taniqli fermer, 
Oʻzbekiston Qahramoni Abduraim 
Hamidov 82 yoshida vafot etdi.

A.Hamidov 1943-yil 20-oktabrda 
Namangan viloyatining Toʻraqoʻrgʻon 
tumanida tugʻildi. Mehnat faoliyatini 
1960-yilda  tumandagi “Oʻzbekiston” 
jamoa xoʻjaligida mexanizatorlikdan 
boshladi. Keyinchalik shirkat xoʻjaligi 
pudratchisi sifatida mehnat qildi. 
2007-yilda “Shahand humo qushi” 
fermer xoʻjaligini tashkil etib, koʻp 
yillar davomida fidoyilik bilan faoliyat 
yuritdi.

A.Hamidov qariyb 60 yillik ish 
faoliyati mobaynida oʻzini dehqonchilik ilmini chuqur biladigan haqiqiy 
mirishkor, zamonaviy agrotexnologiyalarni puxta egallagan, paxtachilikda 
oʻz maktabini yaratgan fidoyi fermer, mehnatsevar, samimiy va el-yurtiga 
sadoqatli inson sifatida namoyon etib, mamlakatimizda agrar sohada keng 
koʻlamli islohotlarni amalga oshirish, fermerlik harakati rivojini yangi 
bosqichga koʻtarishga munosib hissa qoʻshdi.

U Xalq deputatlari Namangan viloyati Kengashi deputati sifatida 
viloyatni ijtimoiy-iqtisodiy rivojlantirish, aholining turmush darajasini 
yaxshilash, yosh avlodni Vatanga muhabbat va sadoqat ruhida tarbiyalash 
ishlarida alohida faollik koʻrsatdi.

Abduraim Hamidovning uzoq yillik samarali mehnati davlatimiz 
tomonidan munosib taqdirlandi. U “Oʻzbekiston Qahramoni” unvoni, 
“Mehnat shuhrati” ordeni va Oʻzbekiston Respublikasining Faxriy yorligʻi 
bilan mukofotlangan edi.

Mamlakatimiz qishloq xoʻjaligi sohasining taniqli namoyandasi, 
jonkuyar ustoz, samimiy va kamtarin inson Abduraim Hamidovning yorqin 
xotirasi qalblarimizda hamisha saqlanib qoladi. 

Tibbiyot sohasidagi atoqli olim, 
Oʻzbekiston Fanlar akademiyasining 
akademigi, tibbiyot fanlari doktori, professor 
Abdulla Muharramovich Ubaydullayev 91 
yoshida vafot etdi.

A.Ubaydullayev 1934-yil 20-martda 
Toshkent shahrida tugʻildi. Oʻrta maktabni 
tugatganidan soʻng Toshkent davlat tibbiyot 
institutida (hozirgi Toshkent davlat tibbiyot 
universiteti) tahsil oldi. Mehnat faoliyatini 
Toshkent shahridagi 1-klinik shifoxonada 
feldsher vazifasida boshladi. Keyinchalik 
Toshkent va Moskva shaharlarida 
aspirantura hamda doktoranturada oʻqib, 
nomzodlik va doktorlik dissertatsiyalarini 
himoya qildi. Ilm-fan sohasidagi koʻp yillik 

xizmatlari uchun 1995-yilda Oʻzbekiston Respublikasi Fanlar akademiyasining 
muxbir aʼzosi, 2000-yilda esa haqiqiy aʼzosi etib saylandi.

A.Ubaydullayev qariyb 70 yillik mehnat faoliyati davomida Toshkent vrachlar 
malakasini oshirish instituti assistenti, dotsenti, fakultet dekani, Respublika 
ftiziatriya va pulmonologiya ilmiy-tadqiqot instituti direktori, Tibbiyot 
xodimlarining kasbiy malakasini rivojlantirish markazi professori kabi masʼul 
lavozimlarda fidokorona xizmat qilib, oʻzining yuksak ilmiy-pedagogik va 
rahbarlik salohiyatini namoyon etdi.

Butun hayotini aholi salomatligini muhofaza qilishdek sharafli ishga 
bagʻishlagan tajribali olim mazkur yoʻnalishda yuqori malakali kadrlar tay
yorlash va ularni qayta tayyorlash, Oʻzbekistonda zamonaviy tibbiyot ilmini 
rivojlantirishga munosib hissa qoʻshdi.

Ayniqsa, ftiziatriya va pulmonologiya-epidemiologiya sohasida jonbozlik 
koʻrsatib, sil va nafas olish yoʻllarining noanʼanaviy kasalliklarini profilaktika 
qilish va davolash boʻyicha dolzarb mavzularda ilmiy tadqiqotlarni amalga 
oshirdi, koʻplab monografiya, darslik, oʻquv qoʻllanmalar yozib, pulmonologiya 
va allergologiya yoʻnalishlari boʻyicha Oʻzbekistonda yangi maktab yaratdi.

A.Ubaydullayev turli davrlarda Oʻrta Osiyo pulmonologlari assotsiatsiyasi 
prezidenti, “Markaziy Osiyo pulmonologlari xabarnomasi” ilmiy jurnali bosh 
muharriri, Yevropa respiratorlar jamiyati, Sil va nafas yoʻllari kasalliklari xalqaro 
ittifoqi aʼzosi sifatida faoliyat koʻrsatib, mamlakatimizda va xalqaro ilmiy 
jamoatchilik oʻrtasida yuksak eʼtirofga sazovor boʻldi.

Jonkuyar olim koʻplab yoshlarga ustozlik qildi, uning rahbarligida oʻnlab 
nomzodlik va doktorlik ishlari himoya qilindi.

Akademik A.Ubaydullayevning mamlakatimizda tibbiyot sohasini 
rivojlantirish borasidagi xizmatlari davlatimiz tomonidan munosib taqdirlandi. U 
“Oʻzbekiston Respublikasida xizmat koʻrsatgan sogʻliqni saqlash xodimi” faxriy 
unvoni, “Buyuk xizmatlari uchun” ordeni bilan mukofotlandi.

Taniqli olim, yoshlarning mehribon ustozi, samimiy va kamtarin inson Abdulla 
Ubaydullayevning xotirasi qalblarimizda hamisha saqlanib qoladi.

— Turkman xalqining zamonaviy oʻziga 
xosligining ajralmas qismiga aylangan 
Turkmanistonning betarafligi uning chuqur 
tarixiy anʼanalari, madaniy va maʼnaviy 
qadriyatlariga, olijanoblik, bagʻrikenglik va 
yaxshi qoʻshnichilik kabi ezgu fazilatlariga 
tayanadi, — dedi Prezidentimiz.

Shu bois, Turkmanistonning Birlashgan 
Millatlar Tashkiloti bilan hamkorlikda 
Tinchlik va betaraflik universitetini 
tashkil etish boʻyicha tashabbusi qoʻllab-
quvvatlandi.

Davlatimiz rahbari Yangi Oʻzbekiston 
uchun jahonga ochiqlik, oʻzaro hurmat va 
muloqotga intilish fundamental qadriyatlar 
ekanligini taʼkidladi. Buning tasdigʻi 
sifatida umumiy xavfsizlik va farovonlik 
yoʻlida birdamlik boʻyicha Samarqand 
tashabbusi ilgari surilganini keltirish 
mumkin. Ushbu tashabbus insoniyat 
kelajagi uchun befarq boʻlmagan, tinchlik, 
totuvlik va barqaror taraqqiyot uchun 
intilayotgan barcha tomonlarni muloqotga 
jalb etishga qaratilgan.

Bundan tashqari, mamlakatimizning 
Qoʻshilmaslik harakatidagi boʻlajak 
raisligi davrida Oʻzbekiston tinchlik 
va zoʻravonlikdan xolilik madaniyatini 
qoʻllab-quvvatlash boʻyicha global 
harakatni ragʻbatlantirish, siyosiy muloqot 
asosida davlatlar oʻrtasida ishonchni 
mustahkamlash, jahonda bagʻrikenglik, 
hamjihatlik va birdamlik muhitini qaror 

toptirishga koʻmaklashishni bosh ustuvor 
yoʻnalishlar sifatida belgilashni maqsad 
qilgan.

Raislik davomida, shuningdek, 
kelgusi avlodlar manfaatlari yoʻlida 
mojarolarni hal qilish borasidagi saʼy-
harakatlarni qoʻllab-quvvatlash uchun 
2027-yilni Preventiv diplomatiya yili 
deb eʼlon qilish rejalashtirilgan. Uning 
doirasida konferensiya va forumlar 
tashkil etish, parlament, jamoat va yoshlar 
delegatsiyalarining oʻzaro almashuvlarini 
qamrab oladigan tadbirlar dasturi qabul 
qilinadi.

Prezidentimiz global miqyosda keskinlik 
saqlanib qolayotgan va davlatlar oʻrtasida 
ishonch zaiflashayotgan hozirgi sharoitda 
tinchliksevarlik hamda vositachilik 
tamoyillariga umumiy sodiqlik har 
qachongidan ham dolzarb ahamiyat kasb 
etib borayotganini taʼkidladi. Aynan shu 
sababli ham Oʻzbekiston Turkmanistonning 
2025-yilni “Xalqaro tinchlik va ishonch yili” 
deb eʼlon qilish haqidagi taklifini qoʻllab-
quvvatlab, BMT Bosh Assambleyasining 
tegishli rezolyutsiyasining hammuallifi 
boʻldi.

Oʻzaro ishonch, hurmat va jipslik 
tamoyillari Markaziy Osiyoni tinchlik, 
hamkorlik va yaxshi qoʻshnichilik makoniga 
aylantirish borasidagi siyosatning ham asosi 
ekanligi qayd etildi.

—  Oʻtgan oyda Toshkentda boʻlib 
oʻtgan mintaqa davlatlari rahbarlarining 
yettinchi Maslahat uchrashuvi hamjihatlikni 
mustahkamlash, mintaqada tinchlik 

va barqarorlikni taʼminlash boʻyicha 
birgalikdagi harakatlar, koʻpqirrali 
iqtisodiy hamkorlikni kengaytirishga tayyor 
ekanimizni yana bir bor koʻrsatdi, — dedi 
Shavkat Mirziyoyev.

Shu nuqtayi nazardan, Turkmanistonning 
konstruktiv va tinchliksevarlik siyosati 
Markaziy Osiyoda barqarorlik va 
taraqqiyotni taʼminlashning muhim omili 
hisoblanishiga alohida urgʻu berildi.

Davlatimiz rahbari Turkmanistonning 
zamirida tinchlik va ishonch kabi ezgu 
gʻoyalar mujassam boʻlgan bu takliflari 
Ashxobodning mintaqa davlatlari rahbarlari 
Maslahat uchrashuvlari formatida raisligi 
davomida kun tartibidan munosib oʻrin 
egallashiga ishonch bildirdi.

Mamlakatimiz yetakchisi oʻzaro 
hurmat, ishonch va hamjihatlikka 
asoslangan gumanitar hamkorlikni ilgari 
surish muhimligini taʼkidlab, kelgusi yili 
Toshkentda “Madaniyatlar muloqoti” 
qoʻshma xalqaro gumanitar forumini 
tashkil etish va “Yoshlar tinchlik va ishonch 
yoʻlida” mintaqaviy dasturini joriy etishni 
taklif qildi.

Davlatimiz rahbari soʻzining yakunida 
Oʻzbekiston dunyoda adolatli va barqaror 
tartibotni barpo etishga bundan buyon 
ham amaliy hissa qoʻshishga tayyorligini 
taʼkidladi.

Shu bilan Oʻzbekiston Respublikasi 
Prezidenti Shavkat Mirziyoyevning 
Turkmanistonga amaliy tashrifi yakunlandi.

OʻzA

Shaharcha ichiga quyosh panellari oʻrnatildi 
va ular majmua maydonini elektr energiyasi bilan 
taʼminlaydi. Elektr avtomobillarni quvvatlash uchun 
ham bekatlar tashkil etildi. 

Bu yerda velopoygalar, stol tennisi, qilichbozlik 
boʻyicha musobaqa va mashgʻulotlar oʻtkazish 
imkoniyatlari yaratildi. 12 ming oʻrinli stadionda 
yashil maydon va 9 qatorli yugurish yoʻlagida yengil 
atletikaning 48 ta yoʻnalishi boʻyicha musobaqa va 
tantanali marosimlar oʻtkazish mumkin. 

Suv sporti saroyida suzish va suvga sakrash 
havzalari, basseyn va trenajyor zallari mavjud. 
Jamoaviy sport majmuasida esa voleybol, basketbol 
va gandbol boʻyicha mashgʻulot hamda xalqaro 
musobaqalarni oʻtkazish mumkin. Yakkakurashlar 
majmuasi dzyudo, boks, taekvondo kabi sport 
turlarini rivojlantirishga asos boʻladi. 

Paragvay Respublikasi Prezidenti Santyago 
Penya Olimpiya shaharchasida yaratilgan sharoitlar 
bilan tanishar ekan, mamlakatimizda sportga boʻlgan 

eʼtiborning naqadar yuksak ekanligiga chin maʼnoda 
amin boʻldi. 

Dunyo sport sahnasida Oʻzbekiston bayrogʻining 
yuksalib borayotganiga sabab boʻlayotgan 
imkoniyatlarning asosi nimalarda ekaniga eʼtibor 
qaratib, Oʻzbekiston yoshlari bunday eʼtiborga 
munosib boʻlib boraverishini taʼkidladi.   

Paragvay Respublikasi Prezidenti Santyago 
Penya Toshkent shahridagi Islom sivilizatsiyasi 
markaziga tashrif buyurdi.

Oliy martabali mehmonga Oʻzbekiston 
Respublikasi investitsiyalar, sanoat va savdo vaziri 
Laziz Qudratov hamrohlik qildi.

Prezident Shavkat Mirziyoyev tashabbusi bilan 
barpo etilgan ushbu markaz islom sivilizatsiyasining 
bebaho ilmiy-maʼnaviy merosini asrash, oʻrganish 
va keng jamoatchilikka yetkazishni maqsad qilgan 
tarixiy-maʼrifiy majmua hisoblanadi.  

Maskan milliy meʼmoriy uslub bilan zamonaviy 
inshootlar texnologiyasini uygʻunlashtirgan holda 
qurilgan. Binoning toʻrt tomonida 34 metrli 

peshtoqlar, markaz qismida esa 65 metr balandlikdagi 
milliy uslubdagi gumbaz qad rostlagan.

Santyago Penya markazdagi Qurʼoni karim zalida 
ham boʻlib, musulmon dunyosida yuksak ahamiyatga 
ega boʻlgan Usmon Musʼhafi — Qurʼonning eng 
qadimiy qoʻlyozmalaridan biri bilan tanishdi. Bu 
nodir qoʻlyozmaning Islom dini va jahon madaniyati 
taraqqiyotidagi oʻrni alohida eʼtirof etildi.

Shuningdek, Paragvay delegatsiyasi “Islomdan 
avvalgi sivilizatsiyalar”, “Birinchi Renessans”, 
“Ikkinchi Renessans” va “Yangi Oʻzbekiston – 
Yangi Renessans” ekspozitsiyalari bilan ham 
tanishdi. Ularda Imom Buxoriy, Imom Termiziy, 
Abu Mansur Moturidiy, Bahouddin Naqshband 
kabi ulugʻ allomalarimiz merosi, shuningdek, 
somoniylar, qoraxoniylar, xorazmshohlar va 
temuriylar davrlariga oid nodir qoʻlyozmalar ham 
namoyish etilgan.

Prezident Santyago Penya ushbu majmua xalqaro 
ilmiy-tadqiqot, taʼlim va madaniy hamkorlik uchun 
yangi imkoniyatlar yaratishini qayd etdi.

Madaniy muloqot va maʼnaviy yaqinlikni 
mustahkamlash bugungi global sharoitda har 
qachongidan ham muhimligi alohida taʼkidlandi. 
Bu davlatlar oʻrtasidagi hamkorlikni kuchaytirishda 
muhim omil ekani aytildi.  

Oʻzbekistonda tarixiy merosni asrash, oʻrganish 
va targʻib qilish borasida amalga oshirilayotgan keng 
qamrovli ishlarga yuksak baho berildi.

Paragvay yetakchisi, shuningdek, Xalqaro 
avtomobil federatsiyasi Bosh assambleyasida va 
federatsiya shafeligida oʻtkaziladigan musobaqalar 
gʻoliblarini taqdirlash marosimida ishtirok etdi.

Paragvay Respublikasi Prezidenti Santyago 
Penyaning Oʻzbekistonga rasmiy tashrifi davom 
etmoqda.

Ikrom AVVALBOYEV,
Abdulaziz RUSTAMOV,

Marhabo HOJIAKBAROVA,
OʻzA muxbirlari

ISHBILARMONLAR 
SAFI KENGAYMOQDA

— Bu tizim asosida turmush tarzini yaxshilash, ijtimoiy himoyaga muhtoj 
fuqarolarni qoʻllab-quvvatlash, jinoyatchilik va huquqbuzarliklarning oldini 
olish, yoshlarimizning boʻsh vaqtini mazmunli oʻtkazib, qobiliyatlarini roʻyobga 
chiqarish borasida juda koʻp ishlar bajarildi, — deydi Xoʻjayli tumani Shagʻalakoʻl 
mahallasi yoshlar yetakchisi Saparmurot Oʻtemurotov. — “Besh tashabbus 
olimpiadasi”da mahallamiz yoshlari faol ishtirok etib kelmoqda. Shuningdek, joriy 
yil 9 oy yakuniga koʻra, 17 nafar ishsiz yoshga imtiyozli kredit olishiga yordam 
berildi. Ular tadbirkorlik bilan shugʻullanmoqda. Prezidentimizning “Yoshlar 
tadbirkorligini rivojlantirish va bandligini taʼminlashga doir qoʻshimcha chora-
tadbirlar toʻgʻrisida”gi qarori asosida toʻrt nafar yoshga jami 256 million soʻmlik 
imtiyozli kredit ajratildi. Ular ishlab chiqarish va xizmat koʻrsatish sohalarida ish 
boshladi. 

Yoshlarni ijtimoiy qoʻllab-quvvatlash borasida ham qator ishlar bajarilmoqda. 
Masalan, “Yoshlar daftari” elektron platformasi orqali toʻrt talabaga kontrakt 
pulining bir qismi, uch nafar yoshga kasb oʻrganishi uchun oʻquv kursi toʻlovi, ikki 
nafariga davolanish xarajatlari qoplab berildi. 

— Xoʻjayli tumani Janqoʻngʻirot mahallasida 2022-yildan buyon yoshlar 
yetakchisi boʻlib faoliyat yuritib kelyapman. Hududimizda 1172 nafar yosh 
roʻyxatga olingan, — deydi Rasul Rejepov. — Mahallamizdagi 23 nafar ishsiz 
yoshning bandligini taʼminlashga erishdik. 

Darhaqiqat, mahallada tadbirkor yoshlar safi kengayib bormoqda. Masalan, 
yosh oilalardan biri Bekzod Sharifboyev va Farida Nurimbetovaga tadbirkorlikni 
rivojlantirish uchun koʻmak berildi. Bekzod Sharifboyev qoʻligul usta. U bozorgir 
mebel ishlab chiqaradi. 

— Umr yoʻldoshim yasaydigan mebelga xaridor koʻpligi bois, ustaxonasini 
kengaytirish zarurati koʻp oʻylantirardi. Shu sabab bankdan 100 million soʻm 
imtiyozli kredit oldik. Buning evaziga ustaxonani kengaytirdik. Ishlarimiz ancha 
yengillashdi, — deydi Farida Nurimbetova.

Shu yil 14-fevralda Prezidentimiz yoshlar bilan videoselektor shaklida suhbat 
oʻtkazgan edi. Oʻsha kuni yoshlar hayotida yangi davrni boshlab beradigan uchta 
muhim qaror qabul qilingandi. 

“Yoshlar tadbirkorligini hamda ularning bandligini taʼminlashga qaratilgan 
biznes loyihalarni qoʻllab-quvvatlash tizimini takomillashtirish chora-tadbirlari 
toʻgʻrisida”gi qaror asosida Yoshlar tadbirkorligini rivojlantirish davlat maqsadli 
jamgʻarmasi tashkil etilgandi. Tadbirkorligini boshlayotgan va milliy yoki xalqaro 
C1 darajadagi chet tili sertifikatiga ega yoshlarga chekka hududlarda chet tili qayta 
tayyorlash kurslarini (repetitor) tashkil etish uchun ssuda koʻrinishida mablagʻ 
ajratilishi belgilandi. 

Yaratilayotgan koʻplab imkoniyatlarga yarasha eli uchun jon kuydirib 
ishlayotgan yoshlar soni ortib bormoqda. Ularning koʻzida chaqnagan olovni 
koʻrib, koʻnglingiz yorishadi. 

Minajatdin QUTLIMURATOV,
“Yangi Oʻzbekiston” muxbiri

“Mahalla yettiligi” yangicha tizimi yurtdoshlarimiz hayotida 
juda katta ijobiy oʻzgarishlar yasadi. 

Prezident Shavkat Mirziyoyev muqaddas 
dinimizning asl mohiyati — mehr-oqibat, tinchlik va 
haqiqatni yoqlab, uni jasorat va sharaf bilan himoya 
qildi. Men uni islom olamining XXI asrdagi vijdon 
ovozi deb bilaman”.

Muallif fikrini davom ettirib, “Uning soʻzlarini 
tinglar ekanman, menda beixtiyor shunday savol 
tugʻildi: qanday muqaddas va muborak zaminda 
bunday yetuk shaxs yetishib chiqdi? U bir vaqtning 
oʻzida millionlab odamlarning ongi va qalbiga yetib 
boruvchi chuqur maʼnaviy va intellektual kuchni 
qayerdan oldi ekan?

Shavkat Mirziyoyev jannatmakon diyor — 
Jizzax viloyatida joylashgan Zominda tugʻilib 
oʻsgan. Qadimgi Zomin haqida kitoblar va ilmiy 
asarlar yozilgan. Bu maskanda koʻplab islom 
mutafakkirlari yashab ijod qilgan, balki yosh Shavkat 
Mirziyoyevning qalbiga ana shu zaminda yashagan 

Pokistonlik mashhur yozuvchi va jurnalist Muhammad Abbos 
Xon “Oʻzbekiston: Uchinchi Renessans – taraqqiyot konsepti” 

asarida Prezidentimizning AQSHga 2017-yildagi tashrifi 
asnosida BMT Bosh Assambleyasining 72-sessiyasidagi nutqiga 

toʻxtalar ekan, bunday yozadi: “Shavkat Mirziyoyevning 
BMT Bosh Assambleyasining 72-sessiyasidagi nutqi millionlab 

musulmonlarning qalbini cheksiz faxr-iftixorga toʻldirdi. 
Mamlakat yetakchisi oʻz nutqida jahon hamjamiyatiga islom 

dinining asl insonparvarlik mohiyatini yetkazishni eng muhim 
vazifa deb bilishini taʼkidladi: “Biz muqaddas dinimizni 

azaliy qadriyatlarimiz mujassamining ifodasi sifatida behad 
qadrlaymiz. Biz muqaddas dinimizni zoʻravonlik va qon 

toʻkish bilan bir qatorga qoʻyadiganlarni qatʼiy qoralaymiz va 
ular bilan hech qachon murosa qila olmaymiz”, dedi u dunyo 

mamlakatlari rahbarlariga murojaat qilib.

buyuk donishmandlar ruhi ilhom bagʻishlab, unda 
Uchinchi Renessans poydevorini yaratish orzusini 
uygʻotgan boʻlsa ajab emas”, deb eʼtirof etadi 
kitobda.

Acardagi gʻoyalar Oʻzbekiston va Pokiston 
kabi tarixiy va maʼnaviy ildizlari mushtarak 
davlatlar oʻrtasidagi doʻstlik, ishonch va hamkorlik 
rishtalarini yanada mustahkamlashga qaratilgan. 
Ushbu asar faqat ilmiy tahlil emas, balki qalbdan 
chiqqan ilhombaxsh daʼvatdir. Muallif Oʻzbekiston 
rahbarining insonparvarlikka asoslangan “Uchinchi 
Renessans” gʻoyasini jahon miqyosidagi maʼnaviy 
uygʻonish modeli sifatida talqin etadi.

Muhammad Abbos Xon tarixiy jarayonlarga 
murojaat qilib, “Men oʻquvchiga oʻz fikrlarimni 
majburlab singdirishga harakat qilmayman. Buning 
oʻrniga, “Temur tuzuklari” kitobidan bir nechta 
iqtibos keltiraman, toki mening olijanob oʻquvchim 

oʻzi xulosa chiqarsin”, deydi va quyidagicha iqtibos 
keltiradi: “Hukmdor oʻziga nisbatan qattiqqoʻl, 
boshqalarga nisbatan esa odil boʻlmogʻi darkor. 
Haqiqiy hokimiyatning ildizi ana shunda”. “Men 
hech qachon bajarib boʻlmas vaʼda bermadim. 
Bergan vaʼdalarimni toʻkis ado etdim, adolatsizligim 
bilan hech kimga ziyon- zarar yetkazmadim”. 

“Temur tuzuklari” kitobi meni mutaassir etdi. 
Yaqin kelajakda mutafakkir daho Amir Temurning 
ushbu asarini ona tilim — urdu tiliga tarjima 
qilmoqchiman. Chunki bu buyuk sarkarda va davlat 
arbobining merosidan mening madaniyatimga 
mansub insonlar ham bahramand boʻlsa, deyman. 
Qayd etganimdek, Amir Temurning “Tuzuklari” 
nafaqat hukmdorlar uchun qoʻllanma, balki 
hokimiyat, adolat, sadoqat, tarbiya va jamiyat 
tuzilishi haqidagi chuqur falsafiy mushohadadir. 
Men uchun urdu tilida soʻzlashuvchi yosh avlod 
bu insonning hasbu holidan — afsona-yu rivoyatlar 
orqali emas, balki uning oʻz soʻzlari, fikrlari va 

oʻgitlari orqali voqif boʻlmogʻi juda muhim”, deb 
yozadi Muhammad Abbos Xon.

Noshirlar tomonidan kitob muqovasiga ishlangan 
kompozitsiya ham oʻziga xos chuqur maʼno-
mazmunni ifoda etadi. Undagi ramziy manzara 
xalqimizning ilmiy-maʼnaviy merosdan kuch olib, 
yanada yorqin kelajakka qadam qoʻyayotganini 
koʻrsatadi. Bu kompozitsiya oʻquvchini oʻtmish 
bilan kelajak oʻrtasidagi maʼnaviy koʻprikdan 
oʻtkazib, yangi Oʻzbekistonda boshlanayotgan 
yangi davr — taraqqiyot, adolat va maʼrifat davriga 
ijodkorning ilhombaxsh nafasi bilan olib boradi.

Bugun esa Prezidentimiz ana shu tarixiy anʼanalar 
— Ikkinchi Renessansning ilmiy-maʼrifiy ruhi va 
Amir Temurning davlatchilik tajribasiga tayanib, 
Uchinchi Renessans poydevorini bunyod etmoqda.

Muhammad Abbos Xonning “Oʻzbekiston: 
Uchinchi Renessans — taraqqiyot konsepti” 
asarining yana bir muhim jihati shundaki, u urdu 
tilida yozilgan. Bu esa yangi Oʻzbekistondagi keng 
koʻlamli islohotlarni oʻrganuvchilar geografiyasini 
yanada kengaytiradi. Zero, bugun urdu tili dunyoda 
eng koʻp soʻzlashiladigan tillar roʻyxatida 10-oʻrinni 
egallaydi va 231 million kishi ushbu tilda muloqot 
qiladi.

Bu asar nafaqat Oʻzbekistonning ijtimoiy-siyosiy 
va maʼnaviy taraqqiyotini oʻrganuvchilar, balki 
barcha kitobxonlar uchun insoniy qadriyatlarni 
ulugʻlash, tinchlik va taraqqiyotga erishish yoʻlida 
ilhom manbai boʻlib xizmat qiladi.

Elyorjon SAMINOV, 
Barqaror rivojlanish 
markazi direktori

TINCHLIK VA TARAQQIYOTGA ERISHISHDA
ILHOM MANBAI



YANGI O‘ZBEKISTON 32025-yil 13-dekabr, 
258-son

Oʻzbekiston uchun esa bu masala yanada 
oʻziga xos. Chunki yurtimiz tarixida yerga 
munosabat, mehnat va hosildorlik madaniyati 
hamisha jamiyat hayotining oʻzagini tashkil 
etgan. Qishloq xoʻjaligini modernizatsiya 
qilish boʻyicha amalga oshirilgan izchil 
islohotlar bugun yangi bosqichga koʻtarilib, 
sohaga tamoman boshqacha mazmun kirita 
boshladi. Fermerlikni qoʻllab-quvvatlash, ilmiy 
yangiliklarni ishlab chiqarishga tatbiq etish, 
yer va suv resurslaridan oqilona foydalanish 
masalasi davlat siyosatida ustuvor oʻrinni 
egallamoqda.

Dunyo tajribasi ham bir haqiqatni 
oydinlashtirmoqda: qaysi davlat agrar 
sohani rivojlantirsa, iqtisodiy mustaqillik va 
barqarorlikka yoʻl ochadi. Shu bois, oldimizga 
qoʻyilgan asosiy maqsad zamonaviy, samarador 
va innovatsiyaga tayangan qishloq xoʻjaligi 
tizimini shakllantirishdan iborat. Chunki 
kelajakda oziq-ovqat xavfsizligini taʼminlagan 
davlatgina oʻz taraqqiyotini ishonchli kafolatlay 
oladi.

Yakuniga yetayotgan yil qishloq xoʻjaligi 
sohasining haqiqiy salohiyati namoyon 
boʻlayotgan, barqaror oʻsish iziga tushayotgan 
davr sifatida tarixda qolmoqda. Joriy yil qishloq, 
oʻrmon va baliqchilik xoʻjaliklarida mahsulot 
yetishtirish qiymati 517,5 trillion soʻmni tashkil 
etishi kutilmoqda. Bu koʻrsatkich bir qarashda 
oddiy tuyulishi mumkin, ammo uning zamirida 
millionlab qishloq xoʻjaligi xodimlarining 
mashaqqatli mehnati, toʻgʻri yuritilgan siyosat 
samarasi mujassam.

Shu kungacha 9,7 million tonnadan ortiq 
gʻalla va guruch, 19,5 million tonnadan ortiq 
sabzavot, poliz va kartoshka yetishtirildi, meva 
va uzum esa 5,4 million tonnaga yetdi. 1 million 

tonna dukkakli va moyli ekinlar yetishtirildi. 
Ushbu koʻrsatkich aholining sifatli oziq-
ovqatga ehtiyojini qoplash, ichki bozordagi 
narxlar barqarorligini mustahkamlash va eksport 
imkoniyatlarini kengaytirish uchun muhim 
zamin hozirlaydi.

Chorvachilikda 3 million tonnadan ortiq 
goʻsht va 13 million tonna sut olingani aholining 
kundalik ehtiyoji, sogʻlom turmush tarzi va 
proteinga ehtiyojini qoplaydi. Bu yil 30 ming 
tonna pilla yigʻib olingani ortidan qishloq 
joylardagi yuz minglab oilalarga qut-baraka 
kirib bordi.

Oziq-ovqat sanoatida ishlab chiqarish 
koʻrsatkichi 142,2 trillion soʻmga yetdi hamda 
107 foizlik oʻsishga erishildi. Bu — qishloqda 
yetishtirilgan har bir xomashyoning qiymati 
qayta ishlash orqali bir necha barobar ortib, 

Qishloq xo‘jaligi xodimlari kuni oldidan

Soʻnggi yillarda jahon miqyosida 
kechayotgan iqtisodiy, ijtimoiy va 
ekologik oʻzgarishlar insoniyatni yanada 
sergaklikka chorlamoqda. Xususan, 
global iqlim oʻzgarishi, tabiiy resurslarning 
qisqarishi, dunyo bozorlaridagi beqarorlik 
va geosiyosiy keskinliklar har bir davlatni oʻz 
ichki imkoniyatlarini qayta baholash, kelajak 
uchun mustahkam asos yaratishga undayotir. 
Ayniqsa, oziq-ovqat xavfsizligini taʼminlash masalasi 
bugun faqat iqtisodiy ustuvor yoʻnalish emas, balki 
milliy barqarorlikning eng asosiy sharti sifatida yana 
kun tartibiga chiqmoqda. Ana shunday sharoitda qishloq 
xoʻjaligi oddiy ishlab chiqarish tarmogʻi boʻlibgina qolmay, 
xalq farovonligini belgilaydigan, davlatning uzoq muddatli 
rivoji uchun asos boʻladigan strategik soha sifatida tobora katta 
ahamiyat kasb etmoqda.

industrial zanjirda oʻz oʻrnini topayotganining 
yaqqol isboti. Natijada eksport darajasi 
oʻsib, ichki bozorda sifat va raqobat muhiti 
kuchaymoqda.

Shuningdek, sohada 1,2 millionga yaqin 
ish oʻrni ochilgani ijtimoiy barqarorlikning 
eng muhim belgisidir. Chunki qishloqdagi 
ish oʻrni oila daromadi, yoshlar kelajagi, 
xalqning munosib hayot kechirishga ishonchini 
kafolatlaydi. Demak, qishloq xoʻjaligi endi 
faqat mahsulot yetishtirish maydoni doirasida 
cheklangan soha emas, balki oziq-ovqat 
xavfsizligi, eksport imkoniyati va aholi 
farovonligini taʼminlaydigan ulkan strategik 
tizimga aylanmoqda.

Agrar sohada kechayotgan islohotlar bugun 
raqamlarda emas, balki yurt taraqqiyotining 
umumiy manzarasida oʻz aksini topmoqda. 
2025-yilda sohaga oid 64 ta normativ-huquqiy 
hujjat qabul qilingani qishloq xoʻjaligi rivoji 
endi tasodifiy jarayon emas, balki qatʼiy 
huquqiy asosga ega strategiyali yoʻl ekanini 
koʻrsatadi. Oʻzbekiston Respublikasining 
joriy yil 3-fevraldagi “Oziq-ovqat xavfsizligi 
toʻgʻrisida”gi qonuni oziq-ovqat xavfsizligini 
davlat siyosatining markaziga chiqarib, 
uning asosiy yoʻnalishlari, masʼul organlar 
vakolati va oziq-ovqat balansini shakllantirish 
mexanizmlarini aniq belgilab berdi. Yaʼni 
oziq-ovqat xavfsizligi endi nazariy tushuncha 
emas, balki huquqiy jihatdan mustahkamlangan 
siyosiy maqsadga aylandi.

Xavf-xatarlar tobora keskinlashib borayotgan 
bir vaqtda — shu yil 14-aprel kuni “Qishloq 
xoʻjaligi tavakkalchiliklarini sugʻurta qilish 
toʻgʻrisida”gi qonun qabul qilingani agrar 
soha vakillarining ertangi kunga ishonchini 
oshiradigan muhim qadam boʻldi. Qonunda 

sugʻurta faoliyatining huquqiy asoslari, xavf-
xatarlarida koʻriladigan choralar, zararni qoplash 
tartiblari va maxsus jamgʻarmaning faoliyati 
belgilab berildi. Bu tizim fermer va dehqonlar 
mehnatini bozor xatarlaridan himoya qilib, 
qishloq xoʻjaligini barqaror rivojlanish yoʻliga 
olib chiqadi.

Bundan tashqari, bu yil “Qishloq xoʻjaligi 
kooperativi toʻgʻrisida”gi qonun ham qabul 
qilindi. U fermer va dehqonlarning iqtisodiy 
barqarorligini taʼminlashda yangi imkoniyatlar 
ochdi. Birlashgan mehnat, umumiy infratuzilma 
va birgalikdagi manfaatlar tamoyili qishloq 
xoʻjaligini yangi iqtisodiy madaniyatga 
yetaklamoqda.

Iqlim oʻzgarishining salbiy taʼsirlariga 
qarshi kurashish maqsadida hosil sugʻurtasi 
mexanizmining joriy qilinishi va 2026-yildan 

sugʻurta mukofotining 50 foizi davlat tomonidan 
qoplab berilishi fermerning mehnatini xavfdan 
himoya qilishning yana bir kuchli kafolatidir. 
Shu maqsadda Qishloq xoʻjaligi sugʻurta 
jamgʻarmasi va Agrar sohani moliyaviy qoʻllab-
quvvatlash agentligi tashkil etilmoqda. Natijada 
subsidiya ajratish jarayoni 4 bosqichdan 2 
bosqichga qisqaradi. Bu sohada byurokratiya 
kamayib, samaradorlik ortib borayotganini 
koʻrsatadi.

Amalga oshirilgan islohotlarning eng yorqin 
samarasi suv tejovchi texnologiyalarning 
qoʻllanish koʻlami 2,6 million gektarga 
yetganidir. Faqat 2025-yilning oʻzida 250 
ming gektarda tomchilatib sugʻorish va boshqa 
innovatsion texnologiyalar qoʻllandi. 610 
ming gektar yer lazerli texnologiya yordamida 
tekislab berildi. Natijada 2,5 milliard kub metr 
suv iqtisod qilindi. Bu raqamlar suv resurslari 
tobora tanqislashayotgan sharoitda qishloq 
xoʻjaligining kelajakka tayyorlanayotganini 
koʻrsatadi.

Oxirgi uch yilda gumus miqdori past 
boʻlgan maydonlarning 2,5 million gektardan 
1,5 million gektargacha kamayishi, faqat 
joriy yilning oʻzida 381 ming gektarda tuproq 
sifatining yaxshilanishi — yerni tiklash va 
oziqlantirishga qaratilgan kompleks choralar 
amal qilayotganidan dalolat.

Shu bilan birga, yer bozorning aktiviga 
aylantirilishi, huquqlarning ikkinchi darajali 
ijaraga oʻtkazilishi va joriy yilda 80 ming 
gektardan ortiq qayta ishlatishga qaytarilgan 
yerlar — resurslar endi qiymatsiz emas, balki 
boshqaruv talabi va bozor qonuniyatlariga javob 
beradigan iqtisodiy aktivga aylanayotganini 
anglatadi.

Yana bir muhim jihat: oxirgi 3 yilda agrar 
soha va oziq-ovqat ishlab chiqarish jabhasiga 5,7 
milliard dollarlik xorijiy investitsiya kirib keldi. 
Bu esa sohaga ishonch, bozorning ochiqligi 
va rivojlanish salohiyatining jahon miqyosida 
yuqori baholanayotganini koʻrsatadi.

Iqlim oʻzgarishlari bilan bogʻliq xavf-
xatarlarga qarshi samarali choralar koʻrish 
maqsadida 2025-yilda ikkita katta milliy 
dastur qabul qilindi. Ushbu dasturlar doirasida 
Orolboʻyi hududi hamda qishloq xoʻjaligi 
sohasida iqlim oʻzgarishi bilan bogʻliq loyihalar 
uchun 294 million dollar yoʻnaltirildi. Bu 
koʻrsatkich nafaqat iqtisodiy investitsiya, balki 
barqarorlik va kelajakka hozirlik sifatida ham 
muhim ahamiyatga ega.

Iqtisodiy samaradorlikni oshirish va xalqaro 
moliya institutlari mablagʻlarini samarali 
jalb qilish maqsadida lizing xizmatlarini 
moliyalashtirish tizimi yoʻlga qoʻyildi. Ushbu 
tizim orqali xalqaro moliya institutlari ajratgan 
200 million dollar lizing xizmatiga yoʻnaltirildi. 
Bu esa fermer va dehqonlar uchun zamonaviy 
qishloq xoʻjaligi texnikalarini yetkazib berish 
imkonini yaratdi. Natijada umumiy qiymati 6 
trillion soʻmdan ortiq 11 mingdan ziyod texnika 

va agregatlar qishloq xoʻjaligi subyektlariga 
yetkazib berildi.

Ilm-fan yutuqlari va ilgʻor xalqaro 
tajribalarning keng joriy qilinishi bugun qishloq 
xoʻjaligini samaradorlik nuqtayi nazaridan yangi 
bosqichga olib chiqmoqda. Joriy yilda 875 ming 
gektar maydonga chigit ekilib, 4 million tonna 
hosil olindi. Shuningdek, respublika boʻyicha 
181 ming gektar maydonda Shinjon tajribasi 
asosida chigit ekish va tomchilatib sugʻorish 
texnologiyasi qoʻllandi.

Mexanizatsiyani kengaytirishga ham alohida 
eʼtibor qaratildi: 170 million dollardan ortiq 

mablagʻ yoʻnaltirilib, 960 dan ortiq paxta terish 
mashinasi yetkazib berildi. Bu mehnat sarfini 
kamaytirish bilan birga paxtachilikda moʻl 
hosilni taʼminlaydigan asosiy omilga aylandi. 
Mahalliy fermerlar va mirishkor dehqonlar bu 
yilgi hosilning choʻgʻi yuqori boʻlganini eʼtirof 
etayotgani sababi shunda.

Gʻallachilik sohasida zamonaviy resurs 
tejamkor agrotexnologiyalarni joriy qilish 
natijasida oʻrtacha hosildorlik 85 sentnerga 
yetdi. Sabzavotchilik va bogʻdorchilik sohasida 
ham zamonaviy resurs tejamkor texnologiyalarni 
qoʻllash tufayli qator muhim yutuqlarga erishildi. 
Joriy yilda 57 ming gektar maydonda sabzavot 
yetishtirilib, har gektardan olinayotgan sof 
daromad 7000-8000 dollarni tashkil etmoqda. 
Bu koʻrsatkich dehqonning daromadini oshirish 
bilan birga zamonaviy texnologiyalarning 
samaradorlikka ijobiy taʼsirini ham namoyon 
etmoqda.

Bogʻdorchilik sohasida murakkab islohotlar 
amalga oshirildi: respublika boʻyicha 24 ming 
gektar yangidan mevali bogʻ, 7,7 ming gektar 
uzumzor barpo etildi. Shunday qilib, kam hosil 
beruvchi va iqtisodiy samarasiz 25 ming gektar 
bogʻ va 10 ming gektar tokzor rekonstruksiya 

qilindi. Bu maydonlarni modernizatsiya qilish, 
resurslardan toʻliq foydalanish va samaradorlikni 
oshirishga qaratilgan murakkab, ammo zarur 
choralardan biridir.

Oziq-ovqat sanoatini rivojlantirish va 
qoʻshilgan qiymat yaratish maqsadida soʻnggi 
yillarda 1500 ta oziq-ovqat loyihasi ishga 
tushirildi. Natijada meva-sabzavotni qayta 
ishlash darajasi 15,3 foiz, goʻshtda — 16 foiz, 
sut mahsulotlarida esa 22 foizga yetkazildi.

Mahsulotlarimiz tabiiy va mazali boʻlgani 
uchun xalqaro bozorlarda alohida qadr-qimmatga 
ega. Yurtimiz brendi — “Oʻzbekistonda 

yetishtirilgan” degan nom eksportyorlar uchun 
nafaqat imij, balki yuqori sifat va xavfsizlik 
ramziga aylandi. Ayniqsa, quritilgan olxoʻri 
va oʻrik, shaftoli, mayiz, gilos va dukkakli 
mahsulotlar eksporti boʻyicha mamlakatimiz 
yuqori oʻrinlarni egallab, xalqaro bozorda 
raqobatbardoshligini namoyon etmoqda. Shu 
bilan birga, qayta ishlangan meva konsentratlari 
hamda yangi turdagi shok va sublimatsiya 
qilingan mahsulotlar xalqaro bozorlarda eʼtirof 
etilmoqda.

Joriy yilda eksport geografiyasi sezilarli 
darajada kengayib, mahsulotlar 93 davlatga 
joʻnatildi va umumiy eksport qiymati 3 milliard 
dollarni tashkil etdi. Shuningdek, 70 dan 
ortiq mahalliy eksportyor Xitoyning maxsus 
eksport reyestriga kiritildi. Bu yil 8 davlatga 
36 xil mahsulot uchun fitosanitar ruxsatnomasi 
olindi. Umumiy hisobda bu koʻrsatkich 646 
taga yetkazildi. Mazkur raqamlar nafaqat 
eksport hajmini oshirish, balki mahsulot 
sifati va xavfsizligini xalqaro standartlarga 
muvofiqlashtirish yoʻlidagi tizimli islohotlar 
samara berayotganini koʻrsatadi. Shu bilan 
birga, joriy yilda qariyb 2,5 milliard dollarlik 
qishloq xoʻjaligi va 1 milliard dollarlik oziq-
ovqat mahsulotlari eksport qilindi. 

Qishloq xoʻjaligi korxonalarini qoʻllab-
quvvatlash boʻyicha ham keng koʻlamli va 
samarali ishlar bajarildi. Paxta yetishtiruvchilar 
va paxta toʻqimachilik klasterlari oʻrtasida bozor 
munosabatlari yanada takomillashtirildi. Endi 
fermerlar yetishtirgan paxtani oʻz xohishiga 
koʻra birja orqali sotishi, jumladan, fyuchers, 
forvard va spot shartnomalarini tuzishi mumkin. 
Bu mexanizm fermer va klasterlar oʻrtasida 
ochiq va raqobatli bozor muhitini yaratib, narx 
hamda talabni real vaqtda belgilash imkonini 
beradi.

Fermerlarning 2024-yilgacha boʻlgan soliq 
qarzdorligiga hisoblangan 1 trillion soʻm penya 
hisobdan chiqarilishi aholi va kichik biznesni 
moliyaviy yukdan xalos qilish, qishloq xoʻjaligi 

korxonalari uchun esa eng asosiy iqtisodiy kafolat 
boʻldi. Qishloq xoʻjaligi korxonalariga, paxta 
va gʻallachilikdan tashqari qoʻshilgan qiymat 
soligʻi “nol” qiymatda belgilandi. Shuningdek, 
paxtachilikda subsidiya va kreditlarning bir 
qismini qoplab berishning yangi mexanizmlari 
qoʻllandi. Bu raqamlar davlatning agrar sektorni 
qoʻllab-quvvatlash va modernizatsiya qilishga 
qaratilgan samarali siyosati natijasidir.

Issiqxonalar sohasida ham qator strategik 
chora-tadbirlar koʻrildi. Soliq qarzlari toʻlovi 
2028-yil yakunigacha uzaytirilib, keyingi 
yillarda — 2029-yilning har choragida toʻlash 
tizimi joriy etildi. Bu chora fermer va issiqxona 
sohiblarining moliyaviy yukini yumshatib, 
mahsulot yetishtirishni barqarorlashtirish 
imkonini bermoqda. Shu bilan birga, 2026-yil 
1-yanvardan 2028-yil yakunigacha ijtimoiy 
soliq stavkasi 1 foiz etib belgilanishi sohadagi 
barqarorlik va investitsiya jozibadorligini 
oshirishda muhim qadam boʻldi.

Qishloq xoʻjaligi mahsulotlarini 
yetishtiruvchilarini qoʻllab-quvvatlash maqsadida 
17 trillion soʻmlik imtiyozli kredit ajratildi. Bu 
mablagʻ fermerlarning ishlab chiqarish quvvatini 
kengaytirib, innovatsion texnologiyalar va 
samarali agrotexnika joriy etish uchun ham asosiy 
kapital sifatida xizmat qilmoqda.

Hududlarda agrologistika va sovitkichli 
ombor infratuzilmasini rivojlantirishda 
ham salmoqli ishlar qilindi. Joriy yilda 145 
ming tonna quvvatga ega 10 ta agrologistika 
markazi hamda 45 ming tonna quvvatdagi 
76 ta sovitkichli ombor ishga tushirildi. Shu 
bilan umumiy agrologistika quvvati 1 million 
442 ming tonnaga, sovitkichlar quvvati esa 
1 million 380 ming tonnaga yetkazildi. Bu 
mahsulotlarning uzluksiz va sifatli yetkazib 
berilishini taʼminlab, yetishtirishdan bozorgacha 
boʻlgan zanjirda samaradorlikni oshiradi.

Chorvachilik sohasida ham strategik 
oʻzgarishlar sezilarli darajada. Mahsuldorlikni 
oshirish maqsadida aholi va fermer 
xoʻjaliklaridagi 2,5 million bosh sigir va 
tanalar sunʼiy urugʻlantirildi. Shuningdek, 
naslchilik subyektlari tomonidan 22 ming 
bosh qoramol, 36 ming bosh naslli qoʻy va 
echki aholiga yetkazib berildi. Chet eldan 
esa 180 ming bosh qoramol va 140 ming 
bosh qoʻy-echki olib kelindi. Koʻrilgan 
bu choralar chorvachilik mahsuldorligini 
oshirish barobarida milliy genetik zaxirani 
mustahkamlash va uzoq muddatli rivojlanishni 
taʼminlashga qaratilgan.

Agrar sohani raqamlashtirishda ham katta 
natijalarga erishildi. 2021-2025-yillarda 20 dan 
ortiq axborot tizimi ishlab chiqildi. Xususan, 
2025-yilda “AgroMonitoring”, “AgroTarozi”, 
“Hosil qabuli”, “AgroDoks” va “E-urugʻ” 
axborot tizimlari keng joriy qilindi. Ayniqsa, 
“Hosil qabuli” tizimi orqali paxta hajmi onlayn, 
shaffof ravishda shakllantirila boshladi.

Xizmatlarni raqamlashtirish orqali 
masofadan turib ham fermerlarga xizmat 
koʻrsatish imkoniyati yaratildi. Bu zamonaviy 
agrotexnika va raqamli yechimlar orqali soha 
samaradorligini sezilarli darajada oshirish, 
resurslarni tejash va biznes jarayonlarini 
soddalashtirish imkonini berdi.

Yangi Oʻzbekiston qishloq xoʻjaligi bugun 
global xavf-xatarlar kuchayib borayotgan 
davrda bir haqiqatni tasdiqlamoqda: oziq-
ovqat xavfsizligini taʼminlagan, yer va suvning 
qadrini bilgan, innovatsiya va ilm-fanga 
tayangan millatning kelajagi yorugʻ boʻladi. 
Mamlakatimizdagi har bir islohot, qabul 
qilinayotgan har bir qonun, joriy etilayotgan har 
bir texnologiya — kelajak avlodning tinchligi, 
dasturxoni toʻkinligi va Vatanimiz mustaqilligini 
kafolatlashga qaratilgan milliy siyosatning 
mantiqiy davomidir.

Islohotlar natijasi faqat bugunni emas, balki 
ertani ham nazarda tutmoqda. Shu maʼnoda, 
qishloq xoʻjaligidagi bugungi islohotlar ertangi 
yuksak maqsadlarga yetish uchun qoʻyilgan 
mustahkam poydevor, yurtimizning strategik 
yoʻlini belgilab beradigan ulkan tajriba, 
xalqimizning mehnati va irodasining yana bir 
buyuk ifodasidir.

Ibrohim ABDURAHMONOV,
qishloq xoʻjaligi vaziri

BOZORDA TO‘KINLIK VA IQTISODIYOTDA 
BARQARORLIKNI TA’MINLAMOQDA

AGRAR  SOHADAGI  ISLOHOTLAR

YANGI OʻZBEKISTON QISHLOQ XOʻJALIGI 
BUGUN GLOBAL XAVF-XATARLAR 
KUCHAYIB BORAYOTGAN DAVRDA BIR 
HAQIQATNI TASDIQLAMOQDA: OZIQ-
OVQAT XAVFSIZLIGINI TAʼMINLAGAN, 
YER VA SUVNING QADRINI BILGAN, 
INNOVATSIYA VA ILM-FANGA TAYANGAN 
MILLATNING KELAJAGI YORUGʻ BOʻLADI.

USHBU MAQOLANI 
QORAQALPOQ TILIDA 
HAM O‘QISH UCHUN 
QR-KODNI SKANER 

Yangi ming yillikda raqamli 
texnologiyalar rivoji insoniyat 
taraqqiyoti uchun shiddatli 
burilish nuqtasini vujudga keltirdi. 
Xususan, bugun sunʼiy intellekt 
shunchaki virtual yordamchi 
vosita maqomidan chiqib, global 
iqtisodiyot, davlat boshqaruvi 
va ijtimoiy hayotni tubdan 
oʻzgartiruvchi kuch sifatida 
namoyon boʻlmoqda.  

Bugungi kunda global iqlim oʻzgarishi, 
yer resurslari kamayishi, aholi soni ortishi 
kabi omillar qishloq xoʻjaligi oldiga yangi 
vazifalar qoʻymoqda. Shu bois, ushbu 
tarmoqda innovatsion yondashuvlar, zamonaviy 
agrotexnologiyalar va samarali boshqaruv 
tizimlarini joriy etish har qachongidan ham 
muhim.

Mamlakatimizda esa soʻnggi yillarda agrar 
tarmoqni har tomonlama qoʻllab-quvvatlash 
borasida izchil chora-tadbirlar amalga 
oshirilmoqda. Qishloq xoʻjaligi sohasidagi 
oʻzgarishlar uning rivojiga yangi surʼat 
bermoqda. Raqamli texnologiyalar, ekologik 
yondashuvlar va biotexnologiyalardan samarali 
foydalanish orqali fermer xoʻjaliklari yuqori 
samaradorlikka erishmoqda.

Sohaga doir qabul qilingan “Qishloq xoʻjaligi 
kooperativi toʻgʻrisida”gi, “Dehqon xoʻjaligi 
toʻgʻrisida”gi, “Tomorqa xoʻjaligi toʻgʻrisida”gi, 
“Oʻsimliklarni himoya qilish toʻgʻrisida”gi va 
boshqa qator qonunlar esa barqaror rivojlanish 
va oziq-ovqat xavfsizligini taʼminlashga xizmat 
qilmoqda.

Birgina “Tomorqa xoʻjaligi toʻgʻrisida”gi 
qonun bilan tomorqa xoʻjaliklarini yuritishni 
tashkil etish va ularni rivojlantirish sohasidagi 
munosabatlar tartibga solindi. Xususan, 
mazkur hujjatda shaxsiy tomorqa yer 
uchastkalaridan tomorqa xoʻjaligini yuritish 
uchun foydalanuvchi shaxslarning huquq va 

Xususan, joriy yil boshida ayni shu 
sohaga bagʻishlangan yigʻilishda 2025-yilda 
eksport hajmini 30 milliard dollardan oshirish 
belgilangan edi. Milliy statistika qoʻmitasi 
maʼlumotlariga koʻra, 2025-yilning yanvar-
oktyabr oylarida Oʻzbekistonning tashqi savdo 
aylanmasida eksport hajmi 29 milliard dollarni 
tashkil etgan. Bu oʻtgan yilning mos davridagidan 
27,8 foiz yuqori demakdir. Raqamlardan ham yil 
soʻngiga qadar belgilangan marra, albatta, zabt 
etilishini anglash mumkin. 

Shu yil 1-dekabr kuni Prezidentimiz eksport 
salohiyatini oshirish va tadbirkorlarning davlat 
xizmatlaridan foydalanishini soddalashtirish 
yuzasidan taqdimot bilan tanishar ekan, ushbu 
yoʻnalishda Oʻzbekistonning yanada balandroq 
qoʻyilgan maqsadi — 2030-yilga qadar eksport 
hajmini 45 milliard dollarga yetkazish borasida 
soʻz bordi. Buning uchun anʼanaviy bozorlar 
bilan cheklanmasdan, yuqori marjalik yangi 
bozorlarga chiqish zarurligi qayd etildi. Eksport 
salohiyatini yanada yuksaltirish uchun hayotga 
tatbiq etilishi kerak boʻlgan yangi tashabbus va 
loyihalar, samaradorligi yuqori mexanizmlar 
muhokama qilindi. 

Ha, bu masala bugunning jiddiy muammosi. 
Chunki keyingi yillarda turli mintaqalarda 
transchegaraviy nizolar koʻpayishi, dunyo 

Munosabat

Qishloq xoʻjaligi Oʻzbekiston 
iqtisodiyotining asosiy tarmoqlaridan 
biri. Uning barqaror rivojlanishi 
mamlakatimiz eksport salohiyati, 
aholi bandligi va oziq-ovqat 
xavfsizligini taʼminlashda muhim 
ahamiyat kasb etadi. U nafaqat aholi 
oziq-ovqat xavfsizligini taʼminlaydi, 
balki sanoat tarmoqlari uchun 
xomashyo manbai sifatida ham 
alohida oʻrin tutadi. 

Aktam HAITOV,
Oliy Majlis Qonunchilik palatasi 
fraksiya rahbari

majburiyatlari, tomorqa xoʻjaliklarini yuritishni 
tashkil etish hamda ularni rivojlantirish 
sohasida respublika ijro etuvchi hokimiyati va 
xoʻjalik boshqaruvi organlarining vazifalari 
belgilab qoʻyildi.

“Dehqon xoʻjaligi toʻgʻrisida”gi qonun bilan 
esa dehqon xoʻjaliklariga koʻplab imtiyoz va 
imkoniyatlar berildi. Bunday sharoitlar ilgari 
dehqonlar, qishloq xoʻjaligi yerlari egalari 
uchun faqat orzu boʻlgan. Bugun esa ularda 
yangi Oʻzbekistonda yaratilayotgan ana shunday 
koʻplab imtiyozlardan unumli foydalanib, oʻz 
dehqon xoʻjaliklarini yanada rivojlantirish, hech 

kimga qaram boʻlmagan holda erkin faoliyat 
yuritish imkoniyati paydo boʻldi.

“Qishloq xoʻjaligi tavakkalchiliklarini 
sugʻurta qilish toʻgʻrisida”gi qonun bilan 
mamlakatimizda qishloq xoʻjaligi mahsulotlarini 
yetishtirishda sugʻurtalash tizimi joriy etilib, 
mahsulot yetishtiruvchilarga qulay shart-
sharoitlar, qishloq xoʻjaligi ekinlariga xavf-
xatarlar tufayli zarar yetgan hollarda ziyonning 
oʻrnini qoplashning huquqiy mexanizmi 
yaratildi.

“Oʻzbekiston — 2030” strategiyasida ham 
qishloq xoʻjaligi boʻyicha muhim vazifalar 
belgilab qoʻyilgan. Jumladan, bir gektardan 
olinadigan oʻrtacha daromadni 5 ming dollarga, 
qishloq xoʻjaligi sohasida eksport hajmini yiliga 
10 milliard dollarga yetkazish, agrar sohaga 
jami 15 milliard dollar investitsiya jalb qilish, 
hosildorlik koʻrsatkichlarini paxta boʻyicha 
oʻrtacha 45-50 sentnerga, gʻalla boʻyicha esa 80-
85 sentnerga yetkazish maqsad qilingan.

Mamlakatimiz qishloq xoʻjaligidagi 
islohotlar bugun yuksak samara bermoqda. 
Yer haqiqiy egasini topib, fermer xoʻjaliklari 

paxta va gʻalla yetishtirishda salmoqli natijaga 
erishmoqda. Masalan, joriy yilda paxtachilikda 
mirishkor dehqon va fermerlarimiz tomonidan 
875 ming gektar yerda 4 million tonna xirmon 
yaratildi, ilk bor paxtada oʻrtacha hosildorlik 46 
sentnerga yetdi. 

Gʻallakorlarimiz esa bu yil 8 million 400 
ming tonna xirmon yaratdi. Oʻrtacha hosildorlik 
85 sentner boʻldi. Sholikorlarimiz ham joriy yil 
268 ming gektarda sholi ekib, 1 million 340 ming 
tonna hosil olgan boʻlsa, oʻrtacha hosildorlik 
50 sentnerga yetdi. Eng muhimi, uch yilda 
155 ming gektar bogʻ va uzumzor barpo etilib, 

intensiv bogʻlar 150 ming gektarga yetkazildi. 
Shubhasiz, natijalar oʻz-oʻzidan boʻlayotgani 
yoʻq. Bu sohaga qaratilayotgan alohida eʼtibor, 

fermerlarimiz uchun yaratib berilayotgan zarur 
shart-sharoitlar samarasidir.

Agrar tarmoqni qoʻllab-quvvatlash boʻyicha 
izchil islohotlar natijasida yil boshidan oziq-
ovqat eksporti 37 foiz oʻsib, 3 milliard dollarga 
yetdi. Yil yakuni bilan bu koʻrsatkich ilk bor 3,2 
milliard dollardan oshishi kutilyapti. Eʼtiborlisi, 
meva-sabzavotlarimiz kirib borgan davlatlarning 
soni 18 taga koʻpayib, 83 taga yetdi.

Prezidentimiz Qishloq xoʻjaligi xodimlari 
kuni soha vakillari bilan uchrashuvda erishilgan 
natijalarni alohida eʼtirof etib, kelgusi yil uchun 
soha oldida turgan eng muhim vazifalarni 
belgilab berdi.

Uchrashuvda yangi agrotexnologiya 
yordamida 76 sxema boʻyicha paxta yetishtirish 
kelgusi yilda ommalashtirilib, 891 ming gektarda 
toʻliq shu sxema boʻyicha paxta yetishtirilishi, 
koʻsak qurti, gerbitsid, shoʻr va suvsizlikka 
chidamli xorijiy navlar ekiladigan maydonlar 
2 karra koʻpaytirilib, 500 ming gektarga olib 
chiqilishi urgʻulandi. 

“Shinjon tajribasi” asosida 300 ming 
gektarga chigit ekilsa, buning uchun dalalarda 
tomchilatib sugʻorish texnologiyasini joriy 
etishga 2 trillion 600 milliard soʻm imtiyozli 
kredit ajratiladi. Asosiysi, oʻz mablagʻidan 
paxta yetishtirgan fermerlarga hosilning 10 
foizigacha qismini subsidiyalashga 250 milliard 

soʻm beriladi. Bu, shubhasiz, fermerlarning 
masʼuliyati va moliyaviy barqarorligini 
oshiradi.

Soʻnggi yillarda ilm-fan va seleksiya sohasiga 
qaratilgan eʼtibor ham kuchaytirilmoqda. Ilmiy 
markazlarda 56 ta mahalliy navni xorijiy navlar 
bilan seleksiya qilish hisobiga urugʻchilik bazasi 
yangilanadi. Genomika va Paxtachilik ilmiy 
institutlariga zamonaviy fitotron va issiqxona 
qurib berilmoqda. Bu esa mahalliy iqlimga mos, 
yuqori hosilli va kasallikka chidamli navlar 
yaratishni jadallashtiradi.

Agrar sohada kadrlar salohiyatini oshirish ham 
asosiy vazifalardan biriga aylanmoqda. Agrar 
universitetning 180 nafar talabasi dual taʼlim 
asosida ilgʻor klaster va fermer xoʻjaliklarida 
amaliyot oʻtaydi. Talabalarni oʻqitgan fermerlar 
va klasterlarga 5 million soʻmdan, talabalarning 
oʻziga esa 1,5 million soʻmdan stipendiya toʻlanadi. 
Zamonaviy agronomlik koʻnikmasini mukammal 
oʻzlashtirgan yosh mutaxassislarga oylik ragʻbat 
sifatida 2 ming dollar toʻlanishi belgilanmoqda. Bu 
tashabbuslar sohada malakali kadrlar tanqisligini 
bartaraf etishga qaratilgani bilan eʼtiborga molik.

Paxtachilik — Oʻzbekiston xalq 
xoʻjaligining muhim sohasi. Tarmoq 
koʻplab ish joylarini yuzaga keltiradi, 
valyuta tushumini taʼminlaydi. Qolaversa, 
sanoatning toʻqimachilik, oziq-ovqat, kimyo, 
avtomobilsozlik, qogʻoz ishlab chiqarish, 
tibbiyot, qurilish, mebelsozlik yoʻnalishlari 
rivoji ham paxtachilik bilan bevosita bogʻliq.

Kelgusi yil 800 ta terim mashinasi, 450 ta koʻp 
funksiyali seyalka va plyonka yigʻadigan 3 ming 
dona mashina olib kelinishi esa paxtachilikda 
mexanizatsiya darajasini oshiradi. Bu hosildorlik 
va samaradorlikni, mehnat resurslariga bosim 
kamayishini, terim va agrotexnik jarayonlarning 
tezkor va sifatli bajarilishini taʼminlaydi. Eng 
muhimi, bu texnika parki qishloq xoʻjaligida 
qoʻl mehnatiga boʻlgan ehtiyojni qisqartirib, 
tezkorlikni oshiradi. Umuman aytganda, mazkur 
tashabbus paxtachilikni zamonaviy va kam 
mehnat talab qiladigan tarzda rivojlantirishda 
strategik qadamdir.

Gʻallachilikda ham shoʻr, suvsizlik va issiqqa 
chidamli yangi navlarni yaratish borasidagi 
izlanishlar yanada kuchaytirilib, oʻz mablagʻi 
hisobidan gʻalla yetishtirgan fermerlarga 
paxtadagi kabi hosilining 10 foizi miqdorida 
subsidiya ajratilishi koʻplab fermerlarimizning 
ayni dilidagi gap boʻlib, ularni yangi marralar 
sari ruhlantirgani rost. Chunki ilgari bunday 
imkoniyatlar boʻlmagan. Soha vakillarini 
oʻylantirayotgan masalalarga hech kim 
qiziqmagan, ularning dardini eshitmagan. 

Yangi bogʻ va tokzorlar yaratish, eskilarini 
yangilash boʻyicha uch yillik dastur qabul 
qilinishi qishloq xoʻjaligining meva va 
uzumchilik yoʻnalishi rivojiga qaratilgan muhim 
tashabbusdir. Ushbu dastur eski maydonlarni 
jadal rekonstruksiya qilish, yuqori hosilli, 
eksportbop, kasallikka chidamli navlar bilan 
almashtirishni nazarda tutib, bu kam yerdan koʻp 
hosil olish imkonini yaratadi. Qishloq xoʻjaligi 
samaradorligini, eksportni koʻpaytirish va aholi 
daromadini oshirishga xizmat qiladi.

Endilikda intensiv bogʻ tashkil qilish uchun 
7 yilga 3 yillik imtiyozli davr bilan 14 foizli 
kredit berilishi, muzlatkichli ombor uchun kredit 
foizining asosiy stavkadan oshgan 8 foizgacha 
qismi qoplanishi, sabzavot eksportchilari va 
bogʻbonlarga qadoqlash xarajatining 50 foizi 
kompensatsiya qilinishi juda toʻgʻri va oqilona 
qaror sifatida soha vakillari uchun chinakamiga 
katta imkoniyat va ragʻbat boʻladi.

Yana bir muhim masala. Bugungi kunda oziq-
ovqat xavfsizligi global miqyosda eng dolzarb 
muammolardan biriga aylanmoqda. Inflyatsiya, 
iqlim oʻzgarishi va geosiyosiy mojarolar 
oqibatida dunyo aholisining katta qismi oziq-
ovqat mahsulotlariga yetarli darajada ega 
emas. Bunday vaziyatda ushbu muammoning 
turli jihatlari, jumladan, narx oshishi, resurs 
yetishmasligi va boshqa holatlarning oldini olish 
zarur.

Oʻzbekiston uchun ham oziq-ovqat 
xavfsizligi strategik masala boʻlib, soʻnggi 
yillarda ayni yoʻnalishda qator islohotlar amalga 
oshirildi. Uchrashuvda ham bu masalaga alohida 
eʼtibor qaratilib, hozirgi tez oʻzgaruvchan 
sharoitda bozorlardagi narx-navo barqarorligi 
va oziq-ovqat xavfsizligini taʼminlash doimiy 
diqqat markazida boʻlishi zarurligi koʻrsatib 
oʻtildi. 

Kuz-qish uchun asosiy turdagi oziq-ovqat 
mahsulotlari zaxira qilinayotgani, endi bu 
ishni yil davomida amalga oshirib, narxlar 
barqarorligini taʼminlash uchun doimiy 
intervensiya tizimi joriy etilishi ayni muddao 
boʻldi. Chunki oziq-ovqat xavfsizligi har bir 
insonning sogʻligʻi va farovonligiga bevosita 
taʼsir etuvchi eng muhim omillardan biridir. Bu 
boradagi tizimli ishlar bozorlarni sifatli va arzon 
mahsulotlar bilan taʼminlashda alohida oʻrin 
tutadi.

Xulosa qilib aytganda, Prezidentimiz 
tomonidan belgilab berilgan ustuvor vazifalar 
agar tarmoqda yangi davrni boshlab beradi. 
Intensiv agrotexnologiyalar, iqtisodiy 
ragʻbat, ilmiy seleksiya, kadrlar tayyorlash 
va mexanizatsiyani qamrab olgan kompleks 
yondashuv sohadagi muammolarni tizimli hal 
qilishga, hosildorlikni oshirish va fermerlarning 
daromadini koʻpaytirishga xizmat qiladi. 
Pirovardida esa aholi farovonligi, oziq-ovqat 
xavfsizligi taʼminlanib, yangi ish oʻrinlari 
yaratiladi, odamlarning turmush sharoiti yanada 
yaxshilanadi.

siyosatida muvozanat buzilishi, rivojlangan 
davlatlar oʻrtasidagi kelishmovchiliklar hamda 
zamon shiddat bilan oʻzgarib borayotgani 
iqtisodiy beqarorlikni yuzaga keltirmoqda. 
Bu esa toʻlaqonli eksport salohiyatini yuzaga 
chiqarishga toʻsqinlik qilyapti. Shu yilning aprel 
oyida BMTning Savdo va taraqqiyot boʻyicha 
konferensiyasi (UNCTAD) “2025 — savdo va 
rivojlanish prognozlari: Bosim ostida — noaniqlik 
global iqtisodiy taxminlarni qayta shakllantiradi” 
nomli hisobotini eʼlon qilgandi. Unda shu yil 
dunyo iqtisodiyotida 2,3 foiz pasayish kuzatilishi 
taxmin qilinayotgani keltirilgandi. 

Dunyo mamlakatlari iqtisodiy jihatdan ayni 
shunday murakkab pasayish yilini boshdan 
oʻtkazayotgan bir davrda Oʻzbekiston nafaqat 
iqtisodiy barqarorlikni saqlab qolayotgani, balki 
turli jabhalarda yuksalishga erishayotgani juda 
quvonarli. 

Vaholanki, yurtimiz arzon dengiz yoʻllariga 
tutash boʻlmagan Markaziy Osiyo mintaqasida 
joylashgani ham Oʻzbekistonning eksport 
salohiyatiga jiddiy toʻsiq hisoblanadi. Transport 
xarajatlari kattaligi va tranzit tizimi beqarorligi 
tufayli Markaziy Osiyo mintaqasi har yili yalpi 
ichki mahsulotning ikki foizigacha qismini 
yoʻqotayotgani, logistika xarajatlari mahsulotlar 
umumiy narxida 60 foizgacha yetayotgani, bu 

raqam jahondagi oʻrtacha koʻrsatkichlardan bir 
necha barobar yuqori ekani real fakt. Qolaversa, 
eng yaqin dengiz portlaridan salkam 3 ming 
kilometr uzoqlikda joylashgan, unga chiqish 
uchun bir necha davlatlar hududini bosib oʻtishi 
kerak boʻlgan Oʻzbekiston bundan eng koʻp 
zarar koʻrmoqda. 

Shu oʻrinda bir savol tugʻiladi: xoʻsh, 
shunday ogʻir zamon va makonda mamlakat 
qanday qilib oʻz eksport salohiyatini yildan 
yilga oʻstirishga erishmoqda? Javobi oddiy. 
Oʻzbekiston bu borada yangi marralarni zabt 
etayotgani va kelgusida bundan-da yuksak 
natijalarga erishishiga ishonch bildirayotgani 

davlatimizda oqilona siyosat yuritilayotgani, 
toʻgʻri iqtisodiy oʻsish yoʻlidan borilayotganini 
koʻrsatadi. 

Xususan, davlatimiz rahbari saʼy-harakati 
bilan qoʻshni mamlakatlar, Fransiya, Xitoy, 
AQSH singari rivojlangan, Turkiya, Pokiston, 
Hindistondek yuqori salohiyatli davlatlar bilan 
oʻzaro manfaatli, doʻstona aloqalar oʻrnatilgani 
savdo-sotiq, eksport salohiyatimizning yanada 
ortishiga xizmat qilmoqda. 

Prezidentimiz tashrif bilan qaysi davlatga 
bormasin, savdo-sotiq, iqtisodiy aloqalarni 
yangi bosqichga olib chiqadigan ikki tomonlama 
manfaatli kelishuv va shartnomalar imzolab 
kelmoqda. Uzoqqa bormaylik, 4-7-noyabr 
kunlari AQSHga tashrif doirasida turli sohalar 
boʻyicha 100 milliard dollarlik kelishuvga 
erishildi. 

Bugun Oʻzbekiston jahonning 210 ta 
davlati bilan savdo aloqalariga ega ekani ham 
bu borada keyingi yillarda katta yutuqlarga 
erishayotganimizdan dalolat beradi. 

Ammo biz bu yutuqlardan xotirjamlikka 
berilmay, islohotlar oʻtkazish, tashabbus va 
yangi loyihalarni hayotga tatbiq etishimiz zarur. 
Ayniqsa, eksport salohiyatini oshirish borasida 
hali qilinishi zarur boʻlgan ishlar talaygina. Bu 
taqdimotda soha xodimlariga belgilab berilgan 
ustuvor vazifalardan ham maʼlum.

Jumladan, yigʻilishda mahsulotni 
sertifikatlash jarayonida va eksportyor 
tadbirkorlarga koʻrsatiladigan boshqa davlat 
xizmatlarida qogʻozbozlik koʻp ekani, ular 
davlat idoralarida eshikma-eshik yurib, hujjat 
yigʻishga koʻp vaqtini sarflayotgani tanqid 
ostiga olindi. 

Bu jihat tadbirkorlarni asl vazifasi — sifatli 
mahsulot tayyorlash va unga 

ziyon yetkazmagan holda xorijiy 
mamlakatlardagi isteʼmolchilariga yetkazib 
berishdan chalgʻitmoqda. Bugungi kunda 81 
ta davlat idorasi tomonidan tadbirkorlarga 
739 turdagi xizmat koʻrsatilmoqda. Lekin 
576 turdagi xizmat tarqoq holda koʻrsatilishi, 

masalan, goʻsht mahsulotlarini ishlab 
chiqarish uchun 17 ta bosqichdan oʻtish, 
10 ta idoraga borish kerak ekani fikrimizni 
isbotlaydi.

Shuningdek, buxgalteriya, soliq, eksport 
va sertifikatlash boʻyicha konsalting xizmati 
koʻrsatadigan yagona xususiy servis maydoni 
mavjud emas. Yigʻilishda bu muammoning 
yechimi sifatida yangicha mexanizm — 
tadbirkorlar uchun barcha davlat va xususiy 
xizmatlarni bir joyga jamlaydigan “Biznes 
hamroh” markazlarini ochish taklif qilindi. 
Savdo-sanoat palatasi huzurida tashkil etiladigan 
markazlarda barcha davlat va xususiy xizmatlarni 
“yagona darcha” tamoyili asosida bir joyda, 
yagona elektron platforma orqali koʻrsatish 
yoʻlga qoʻyiladi. Bundan tashqari, tunu kun 
tadbirkorlarning murojaatlariga javob beradigan 
“koll-markaz” ishga tushirilishi muammolarga 
tez yechim topishga xizmat qiladi. 

Ushbu markazlar tadbirkorlik subyektini 
tashkil etishdan tortib, faoliyatini yoʻlga 
qoʻyish, tayyor mahsulotlarni sotish va eksport 
qilishgacha boʻlgan barcha sohalarni qamrab 
oladi. Bu esa tom maʼnoda tadbirkorlarning 
ishbilarmonlik faoliyatida eng yaqin 
koʻmakchiga aylanishi kutilmoqda.

Jahon savdo tashkilotiga aʼzo boʻlish 
boʻyicha muzokaralarning yakuniy bosqichi 
ketyapti. 2026-yil mart oyida ushbu tashkilotga 
kirishni reja qilgan Oʻzbekiston uchun eksport 
tizimida bunday islohotlarni amalga oshirishning 
ahamiyati katta. Boisi, JSTga aʼzo boʻlish 
Oʻzbekistonga jahon bozoridagi oʻrnini yanada 
mustahkamlash, savdo uchun yangi ufqlar 
ochishga zamin yaratadi. Bu paytga qadar esa 
eksport sohasidagi muammo va kamchiliklarni 
bartaraf etishimiz zarur. Zero, ayni yoʻnalishda 
maqsadimiz aniq, marramiz yaqin, qadamlarimiz 
sobitdir.

Sanjar ESHMURODOV,
“Yangi Oʻzbekiston” muxbiri

BILIM  VA  INNOVATSIYAGA  ASOSLANGAN  DEHQONCHILIK
YUQORI HOSILDORLIK VA SAMARADORLIK GAROVI

Kun mavzusi MAQSAD  ANIQ,  MARRA  YAQIN, 
QADAMLARIMIZ  SOBIT

Iqtisodiyotni harakatlantiruvchi asosiy omillardan biri eksport 
salohiyati, chet el valyutasini jalb qilishdagi bosh unsurlardan biri 
esa xalqaro savdo-sotiq tizimidir. Shu bois, mamlakatimizda bu 
tarmoq rivojiga alohida eʼtibor qaratilmoqda.

YANGI O‘ZBEKISTON



Bugunning gapi

Kamolot pillapoyasi

“Brookings Institution” va “EdTech Hub” 
tahlillariga koʻra, sunʼiy intellekt yordamida 
maktablarda dars qoldirishlarni aniqlash aniqligi 
85 foizgacha oshadi. Oʻzlashtirishda ortda 
qolayotgan oʻquvchilarni aniqlash vaqti esa 5 
barobar tezlashadi.

YANGI  ISTE’DODLARNI  
KASHF ETISHDA  DAVOM  ETADI

52025-yil 13-dekabr, 258-son

Navoiy kon-metallurgiya kombinati 
xodimlari kasaba uyushmasi kengashi 
tashabbusi bilan tashkil etilgan joriy yilgi 
anʼanaviy festival “Navoiy kon-metallurgiya 
kombinati jamgʻarmasi” davlat muassasasi 
tasarrufidagi barcha madaniyat maskanlari 
ijrochilarini, ijodiy jamoalar, yosh isteʼdodlar 
va mohir ustozlarni bir sahnaga jamladi. Tanlov 
koʻlami, undagi ijodiy kayfiyat va sanʼatkorlar 

Prezidentimiz sunʼiy intellekt boʻyicha 
xalqaro forumdagi tarixiy nutqida 
taʼkidlaganidek, ushbu texnologiya endilikda 
hayotiy zaruratga aylanib ulgurdi. Davlatimiz 
rahbari tomonidan eʼlon qilingan “5 million 
sunʼiy intellekt yetakchilari” loyihasi hamda 
sohani 2030-yilgacha rivojlantirishga qaratilgan 
strategik tashabbuslar Oʻzbekiston taʼlim tizimi 
oldiga kechiktirib boʻlmaydigan vazifalarni 
qoʻymoqda. 

Jumladan, Taʼlimni rivojlantirish respublika 
ilmiy-metodik markazi jamoasi oldida quyidagi 
ustuvor  vazifalar turibdi: 

— taʼlim jarayoniga innovatsion pedagogik 
texnologiyalarni, oʻqitishning samarali shakl 
va usullarini, taʼlim sifatini baholash hamda 
monitoring qilishning zamonaviy tizimlarini 
joriy qilish;

— taʼlim tashkilotlarida oʻqitish metodikasini 
takomillashtirish, zamonaviy talablar va ilgʻor 
xorijiy tajriba asosida yangi darsliklar va oʻquv-
metodik majmualarni nashr qilish, tajriba-
sinovdan oʻtkazish hamda ekspertiza qilishni 
tashkillashtirish;

— taʼlim sohasini rivojlantirishga qaratilgan 
tahliliy va amaliy tadqiqotlar oʻtkazish, taʼlim 
jarayonida jahon ilm-fani va texnologiyalari 

SUN’IY  INTELLEKT 
ILMIY SALOHIYAT VA ISH USLUBINI 

YUKSALTIRISHDA UNING AHAMIYATI KATTA

Yangi ming yillikda raqamli 
texnologiyalar rivoji insoniyat 
taraqqiyoti uchun shiddatli 
burilish nuqtasini vujudga keltirdi. 
Xususan, bugun sunʼiy intellekt 
shunchaki virtual yordamchi 
vosita maqomidan chiqib, global 
iqtisodiyot, davlat boshqaruvi 
va ijtimoiy hayotni tubdan 
oʻzgartiruvchi kuch sifatida 
namoyon boʻlmoqda.  

Yuliya RISYUKOVA,
Taʼlimni rivojlantirish 
respublika ilmiy-metodik 
markazi direktori

yutuqlaridan keng foydalanish boʻyicha ilmiy 
ishlanmalar va tavsiyalar tayyorlash;

— taʼlim sohasidagi ilgʻor amaliyotni 
oʻrganish va tizimli tahlil qilish hamda uni 
respublikada joriy etish boʻyicha kompleks 
chora-tadbirlarni qabul qilish, yetakchi xorijiy 
ilmiy-tadqiqot tashkilotlari bilan aloqalarni 
rivojlantirish. Bular aynan ushbu innovatsion 
texnologiyalarni taʼlim jarayoniga olib 
kirishda hal qiluvchi ahamiyat kasb etadi.

GLOBAL TAʼLIM 
TRANSFORMATSIYASI

Xalqaro tajribaga nazar tashlasak, Singapur, 
Janubiy Koreya, Xitoy, AQSH, Finlyandiya 
va BAAda sunʼiy intellekt, asosan, uchta 
strategik yoʻnalishda taʼlim sifatini tubdan 
oʻzgartirayotgani ayon boʻladi. UNESСOning 
soʻnggi yillardagi sunʼiy intellektdan taʼlim 
tizimida foydalanish boʻyicha tadqiqotlari 
natijalari taʼlimni shaxsga yoʻnaltirish, 
boshqaruvni optimallashtirish va oʻqituvchilar 
faoliyatini qoʻllab-quvvatlash hamda taʼlim 
samaradorligini oshirish boʻyicha bunday 
texnologiyalarning imkoniyatlari keng ekanini 
koʻrsatmoqda.

Bu jarayon, birinchi navbatda, moslashuvchan 
va shaxsga yoʻnaltirilgan taʼlimda namoyon 
boʻladi. Jahon tajribasida anʼanaviy “bir oʻlcham 
hammaga mos” yondashuvi dolzarbligini 
yoʻqotmoqda. 

Iqtisodiy hamkorlik va taraqqiyot tashkiloti 
(OECD) maʼlumotlariga koʻra, sunʼiy 
intellekt asosidagi platformalar oʻquvchilar 
bilim darajasini real vaqt rejimida baholab, 
oʻzlashtirish samaradorligini 20-30 foizgacha 
oshiryapti. Masalan, Xitoyda joriy etilgan 
“Squirrel AI Learning” tizimi orqali oʻquvchilar 
uchun individual dasturlar tuzilishi natijasida test 
ballari 25 foizgacha koʻtarilgani qayd etilgan. 
Singapur va AQSHdagi taʼlim tizimlarida 
joriy qilingan adaptiv “aqlli” platformalar 

esa oʻquvchilar ehtiyojlarini, qiziqishlarini 
va oʻzlashtirish surʼatini onlayn tahlil qilish 
orqali har bir oʻquvchi uchun individual taʼlim 
trayektoriyasini yaratadi.

Hindistonning “Swift eLearning Services” 
kompaniyasi tajribasida sunʼiy intellekt 
oʻquvchining qachon va nima sababdan 
oʻzlashtirishda qiyinchilikka duch kelishini 
oldindan aniqlab, shaxsga yoʻnaltirilgan taʼlim 
boʻyicha yechimlar taklif etishi isbotlangan. 
Bu texnologiyalar oʻquvchining bilim olishga 
boʻlgan motivatsiyasini oshirib, oʻzlashtirish 
samaradorligini yaxshilaydi.

Ikkinchi muhim yoʻnalish maʼlumotlarga 
asoslangan (Big Data) boshqaruvdir. Taʼlim 
jarayonida yigʻiladigan katta hajmdagi 

maʼlumotlar tahlili strategik qarorlar qabul 
qilishda hal qiluvchi ahamiyatga ega. AQSH, 
Xitoy va Janubiy Koreya kabi davlatlarda sunʼiy 
intellekt vositalari oʻquvchilar davomati va 
darsdagi faolligini real vaqt rejimida monitoring 
qilishda keng qoʻllaniladi. 

“Brookings Institution” va “EdTech Hub” 
tahlillariga koʻra, sunʼiy intellekt yordamida 
maktablarda dars qoldirishlarni aniqlash 
aniqligi 85 foizgacha oshadi. Oʻzlashtirishda 
ortda qolayotgan oʻquvchilarni aniqlash vaqti 
esa 5 barobar tezlashadi. Bu texnologiyalar 
maktab maʼmuriyatiga resurslarni 30 foizgacha 
optimallashtirish va strategik qarorlarni 
dalillarga asoslanib qabul qilish imkonini 
beradi.

Zamonaviy tahliliy platformalar vizual 
maʼlumotlarni taqdim etib, qaysi toifadagi 
oʻquvchilar oʻzlashtirishda orqada qolish 
xavfi borligini oldindan prognoz qilib boradi. 
Bu texnologiyalar maktab maʼmuriyatiga 
oʻquvchilarni qabul qilish, dars jadvallarini 
optimallashtirish va resurslarni toʻgʻri 
taqsimlashga koʻmaklashadi. 

Uchinchi yoʻnalish esa oʻqituvchilarga 
metodik yordam koʻrsatish va jarayonlarni 
avtomatlashtirishdan iborat. Xalqaro boshqaruv 
sohasi boʻyicha yetakchi tashkilotlardan biri 

— “McKinsey” kompaniyasi tahlili sunʼiy 
intellekt bilim va koʻnikmalarni baholovchi 
testlarni tuzish vaqtini 50-80 foiz, dars rejalarini 
tayyorlashni esa 30-60 foiz qisqartirishini 
koʻrsatgan. Masalan, AQSHda qoʻllanilayotgan 
“Khanmigo” tizimi oʻqituvchining haftalik 
yuklamasini 3-5 soat kamaytirgani tajribada 
isbotlangan.

Oʻqituvchilarni kundalik maʼmuriy 
yuklamadan ozod qilish sunʼiy intellektning eng 
katta yutuqlaridan biridir. “Siri”, “Alexa”, “Ada” 
va “Deakin Genie” kabi chat-botlar taʼlimda 
24/7 rejimida oʻquvchilarning savollariga 
javob berib, ularning vaqtini tejamoqda. AQSH 
Taʼlim vazirligi hisobotiga koʻra, sunʼiy intellekt 
oʻqituvchilarga oʻz ishlarini saralash, jumladan, 
alohida taʼlim ehtiyojlari boʻlgan oʻquvchilarga 
yordam berish va resurslarni moslashtirishda 
asosiy vositaga aylanmoqda. 

YANGI STRATEGIK 
YOʻNALISH

Xalqaro ilgʻor tajribalar va global 
tendensiyalarni chuqur tahlil qilgan holda 
Oʻzbekiston taʼlim tizimida sunʼiy intellektni 
joriy etishning oʻziga xos milliy modeli 

shakllantirilmoqda. Taʼlimni rivojlantirish 
respublika ilmiy-metodik markazi sohani 
kompleks rivojlantirishning 11 ta ustuvor 
yoʻnalishini belgilab olgan boʻlib, ular qatoriga 
raqamli taʼlim resurslarini yaratish, baholash 
tizimini avtomatlashtirish, kasbga yoʻnaltirish 
va inklyuziv taʼlimni qoʻllab-quvvatlash 
kiradi. Ayniqsa, taʼlim tizimini boshqarishda 
maʼlumotlar tahliliga asoslangan qarorlar 
qabul qilish mexanizmini yoʻlga qoʻyish 
resurslarni toʻgʻri taqsimlash va strategik 
rejalashtirish imkonini beradi. Bu jarayondagi 
eng yirik va innovatsion tashabbuslardan biri 
“Virtual metodist” platformasidir. Mazkur 
loyiha respublika miqyosida yiliga minglab 
oʻqituvchiga oʻz ustida mustaqil ishlash 
imkonini beradi. Ushbu platforma shunchaki 
oddiy vosita emas, balki “pedagogning raqamli 
egizagi” tamoyili asosida ishlaydigan intellektual 
tizimdir. U oʻqituvchining fani, tajribasi, sinfning 
oʻzlashtirish darajasi va dars maqsadlarini tahlil 
qilib, milliy taʼlim standartlariga toʻliq mos 
keladigan dars ishlanmalarini hamda metodik 
tavsiyalarni avtomatik taqdim etishni qoʻllab-
quvvatlaydi. 

Platforma dars jarayoni uchun zarur 
boʻlgan multimediali resurslar, taqdimotlar 
va fanlarga oid bilimlarni baholovchi testlarni 
bir zumda tayyorlab berish orqali metodik 
qoʻllanmalar ishlab chiqish xarajatlarini 
40-60 foiz optimallashtiradi. Agar ushbu 
tizimdan pedagoglarning kamida 20 foizi 
foydalansa, taxminiy hisob-kitoblarga 
koʻra, kuniga 400-600 mingta metodik 
tavsiya yaratib, taʼlim sifati yangi bosqichga 
koʻtarilishida muhim omillardan biri boʻlib 
xizmat qiladi.

ETIKA VA XAVFSIZLIK 
MASALASI

Taʼlim jarayoniga sunʼiy intellekt 
texnologiyalari jadal kirib kelishi nafaqat 
yangi imkoniyatlarni, balki jiddiy axloqiy 
masʼuliyatni ham kun tartibiga qoʻymoqda. 
Shu bois, markazimiz faoliyatida sunʼiy 
intellekt texnologiyalaridan taʼlim jarayonida 
foydalanish etikasini shakllantirishga alohida 
eʼtibor qaratilmoqda. Bizning yondashuvimizga 
koʻra, har qanday ilgʻor texnologiya, eng 
avvalo, “raqamli fuqarolik” tamoyillariga 
asoslanishi va inson manfaatlariga xizmat 
qilishi zarur. Bu jarayonda eng ustuvor vazifa 
taʼlim oluvchilar va pedagoglarning shaxsiy 
maʼlumotlari xavfsizligini taʼminlashdir. 
Oʻquvchilarning baholari, xulq-atvori yoki 
oʻzlashtirish koʻrsatkichlarini tahlil qiluvchi 
har qanday intellektual tizim maʼlumotlar 
maxfiyligi standartlariga qatʼiy rioya qilishi, 
ularni ruxsatsiz tarqatishdan himoyalashi 
lozim. Bunda oʻqituvchilar va ota-onalar sunʼiy 
intellekt qanday qaror qabul qilayotgani, qaysi 
maʼlumotlarni tahlil qilayotgani va bu xulosalar 
nimalarga asoslanganini aniq bilish huquqiga 
ega.

Yana bir muhim jihat, algoritmik adolatni  
taʼminlashdir. Sunʼiy intellekt algoritmlaridagi 
ehtimoliy xatoliklar yoki noxolisliklar taʼlim 
oluvchilar imkoniyatini cheklab qoʻymasligi, 
ularni notoʻgʻri baholamasligi kerak. Bu 
yondashuv UNESСOning sunʼiy intellekt 
etikasi boʻyicha tavsiyalariga hamda xalqaro 
standartlarga toʻliq hamohangdir.

Sunʼiy intellekt bugungi kunning real ish 
quroliga aylandi. Amaliyotdagi tajribalar 
koʻrsatmoqdaki, Oʻzbekiston taʼlim tizimi 
oʻzining raqamli rivojlanish yoʻlini aniq 
belgilab olgan. Bugungi kunda joriy etilayotgan 
innovatsion platformalar oʻqituvchini 
texnologiya bilan almashtirishni emas, balki 
uning ishini yengillashtirib, bor salohiyatini 
oʻz ustida ishlash va yangi bilimlarni 
oʻzlashtirishga yoʻnaltirishni hamda metodik 
jihatdan qoʻllab-quvvatlashni maqsad qilgan. 
Zero, bizning asosiy missiyamiz zamonaviy 
texnologiyalar imkoniyatidan foydalanib, yangi 
Oʻzbekistonning raqobatbardosh va bunyodkor 
avlodini tarbiyalashdan iborat.

“Qizilqum ohanglari — 2025”

Qizilqum haqida soʻz ochilsa, koʻz oʻngimizda 
keng dala va poyonsiz choʻl gavdalanadi. Vaholanki, 
bugun mana shu kengliklarda chinakam jamol ochgan 
navqiron shahar va tumanlar, obod qoʻrgʻonu qishloqlar, 
manzilu ovullar joylashgan. Tabiiyki, ushbu goʻshalarning 
oʻz anʼanasi, qadriyati, sanʼati hamda ustozlari izidan 
kelayotgan yosh iqtidorlari bor. Ularni yuzaga chiqarish, 
ragʻbatlantirish va elga tanitishda “Qizilqum ohanglari — 
2025” anʼanaviy ijrochilik koʻrik-tanlovining oʻrni beqiyos.

mahorati — bularning barchasi tanlovning 
yil sayin nufuzli musiqiy anʼanaga aylanib 
borayotganidan darak beradi.

“Qizilqum ohanglari — 2025” IV 
anʼanaviy ijrochilik koʻrik-tanlovining 
birinchi bosqichida anʼanaviy cholgʻular 
ansambllari va sozandalarning 10 ta, 
shuningdek, katta va kichik yosh toifasidagi 
xonandalarning 15 ta chiqishi koʻrib chiqildi. 

Ikkinchi bosqichda esa ishtirokchilar 
bastakorlar ijodidan bittadan asar ijro etib, 
mahoratlarini namoyish etdi.

— Ushbu tanlovda hakamlar hayʼati 
raisi sifatida ishtirok etib, hududlarda 
anʼanaviy ijrochilik sanʼatiga berilayotgan 
eʼtibordan juda mamnun boʻldim, — deydi 
Oʻzbekiston xalq artisti Zamira Suyunova. 
— Isteʼdodlarni koʻrib quvondik, baʼzan 
tanlovning masʼuliyatli daqiqalarida 
qiynaldik. Har bir ishtirokchi oʻziga xos 
chiqishlari bilan yodda qoldi. Mazkur tanlov 
misolida kombinat tizimidagi madaniyat 
muassasalari nafaqat sanʼat anʼanalarini 
asrab kelayotgani, balki yangi avlod 
ijodkorlarini tarbiyalash borasida ham 
ulkan yutuqlarga erishayotganiga guvoh 
boʻldik. Ayniqsa, gʻoliblikni qoʻlga kiritgan 
ijrochilarning sahnadagi ishonchi, mahorati 
va milliy kuy-qoʻshiqqa mehrida ustozlar 
mehnatining samarasi yaqqol sezildi.

Festival davomida yakkaxon ijrochilar, 
ansambllar, sozandalar va ularga hamrohlik 
qilgan ustoz-murabbiylar uchun barcha 
qulayliklar yaratilib, jarayonning mazmunli 
va unutilmas oʻtishiga zamin hozirlandi. 
Tanlov ishtirokchilari oʻrtasida doʻstlik 
va ijodiy hamjihatlikni mustahkamlash 
maqsadida NKMK kasaba uyushmasi 
kengashi tomonidan “Doʻstlik oqshomi” ham 
tashkil etildi.

Anʼanaviy cholgʻular ansambli yoʻnalishida 
Farhod madaniyat saroyining “Saraxbor” 
maqomchilar ansambli gʻoliblikni qoʻlga kiritdi. 
Buni jamoaning uzoq yillik izchil mehnati, ijro 
madaniyati va oʻziga xos talqinining munosib 
eʼtirofi, desak yanglishmagan boʻlamiz. Ushbu 
jamoa sahnadagi uygʻunlik, kuylarning nafis 
talqini va milliy ijrochilik maktabiga xosligi 
bilan tomoshabinlar va hakamlar hayʼatining 
yuksak bahosiga sazovor boʻldi.

Kichik yosh toifasida Uchquduq 
madaniyat saroyidan ishtirok etgan Azizbek 
Isomiddinovning gʻalabasi esa yosh isteʼdodlar 
safi kengayib borayotganidan dalolat. Uning 
jarangdor ovozi, kuyga boʻlgan sezgirligi va 
sahnadagi erkinligida porloq kelajak hamda 
yorqin umidlar borligi koʻrinib turdi.

Katta yosh toifasida Zafarobod hududiy 
boshqarmasiga qarashli Paxtachi tumani 
Qarnabota qoʻrgʻonidagi “Shodlik” klubi aʼzosi 
Marjona Otaqulovaning gʻalabasi yillar davomida 
shakllangan mahoratning yorqin ifodasi boʻldi. U 
ijro etgan qoʻshiqlarda kuy ohangi, soʻz mazmuni 
va sahna madaniyati oʻzaro uygʻunlashib, 
tomoshabinlarga chinakam maʼnaviy zavq ulashdi.

Tanlovda ishtirok etgan barcha jamoalar va 
yakka ijrochilar oʻziga xos ijro uslubi, mahorati 
hamda sahna madaniyati bilan alohida eʼtirof 
etildi. Hakamlar hayʼati tomonidan bildirilgan 
fikrlarda ham tanlovning yuqori saviyada tashkil 
etilgani, ishtirokchilarning tayyorgarlik darajasi 
va sanʼatga boʻlgan ixlosi alohida taʼkidlandi.

Ushbu koʻrik-tanlov anʼanaviy ijrochilik 
xalqimizning koʻhna musiqiy merosi, milliy 
oʻzligimizning eng yorqin ifodasi sifatida bugun 
ham bardavom yashayotganini amalda yana bir 
bor namoyon etadi. Yurtimizda milliy sanʼatni 
rivojlantirishga xizmat qilayotgan bunday 
tanlovlarning davomli boʻlishi yosh avlodni 
sanʼatga oshno etishi va ustozlar maktabini 
yanada mustahkamlashi shubhasiz. “Qizilqum 
ohanglari” jarangi esa yana koʻplab isteʼdodlar 
qalbiga ilhom va quvonch bagʻishlayveradi. 
Zero, anʼanaviy sanʼat maktabi yoʻqolmaydi, 
aksincha, yangidan yangi isteʼdodlar bilan boyib 
boraveradi. Umidli yoshlar, tajribali ustozlar 
va fidoyi ijodiy jamoalarning bir sahnada 
jam boʻlishi nafaqat musiqiy madaniyatni 
yuksaltiradi, balki milliy ruh va qadriyatlarimizni 
mustahkamlashga xizmat qiladi.

Gʻolib ABDUSALOMOV,
“Yangi Oʻzbekiston” muxbiri

USHBU MAQOLANI 
QORAQALPOQ TILIDA 
HAM O‘QISH UCHUN 
QR-KODNI SKANER 

QILING!

Yurtimizda milliy sanʼatni rivojlantirishga xizmat 
qilayotgan bunday tanlovlarning davomli boʻlishi yosh 
avlodni sanʼatga oshno etishi va ustozlar maktabini 
yanada mustahkamlashi shubhasiz. “Qizilqum 
ohanglari” jarangi esa yana koʻplab isteʼdodlar qalbiga 
ilhom va quvonch bagʻishlayveradi.

YANGI O‘ZBEKISTON



Yangi kelinchakni ota-onamga 
omonat topshirdimu yana oʻsha begona 

tuproqqa yuzlandim. Aeroportda ortimga 
qayrilib qaraganimda, oʻzim qurgan hashamatli 
uy, oʻzim oʻtkazgan dabdabali toʻy — barchasi 

koʻzimga ulkan bir aldamchilik, soxta bir 
koʻrgazma boʻlib koʻrindi.

* * *
Hayotimning eng yorqin, eng unutilmas 

va... eng achchiq saboqlarini bergan voqealari 
silsilasini soʻzlashga jazm etdim. Ehtimol, bu 
iqrorim kim uchundir saboq, kim uchundir 
tanbeh boʻlar, balki kimdir oʻzini, oʻz taqdirini 
koʻrar. Oddiy, kamxarj oila farzandiman. 
Mamlakatimizning chekka hududlaridan birida 
unib-oʻsgan, orzulari osmon, biroq yelkasidagi 
masʼuliyat jussasidan ogʻirroq boʻlgan yigitman.

Kollejni bitirayotgan paytlarim yaxshi 
esimda. Koʻngilda ming bir orzu, ming bir 
reja. Ammo oʻsha orzularning barchasini bir 
chetga surib turgan ulkan bir “vazifa” bor edi: 
uylanish. Yoʻq, shunchaki uylanish emas, balki 
“odamlarga oʻxshab”, elga manzur boʻladigan, 
ota-onamning yuzini yorugʻ qiladigan tarzda 
uylanish. Axir oʻzimiz ham odamlarning toʻyida 
yeb-ichib, xizmatida yelib-yugurib yuribmiz. Bu 
xuddi qarz, uzilishi shart boʻlgan qarz.

Shu taxlit toʻyga hali chamasi ikki yillar 
borligidayoq, diplomimni olishim bilan chet 
elga, musofirchilikka yoʻl oldim. Maqsad aniq: 
avvaliga uy-joyni taʼmirlash, soʻngra toʻy 
xarajatlariga pul jamgʻarish. Samolyotga chiqar 
ekanman, onamning yoshli koʻzlariga qarab, 
“Tez qaytaman, ona, tez orada hammamizning 
orzularimiz ushaladi”, deya pichirlaganim 
yodimda.

Musofirlik noni qattiq ekan. Borgan 
joyimda eng ogʻir, eng mashaqqatli ishlarni 
boʻynimga oldim. Qurilishda beton tashidim, 
sovuq omborxonalarda yuk ortdim. Ertalab 
koʻzimni ochganimda vujudim ogʻriqdan 
zirqirar, kechasi yostigʻimga bosh qoʻyganimda 
esa vatan, oila sogʻinchi yuragimni ezardi. 
Ammo har safar hamyonimga kelib tushgan 
mablagʻga qaraganimda, koʻz oldimga obod 
boʻlayotgan hovlimiz, boʻlajak toʻy dabdabasi 
kelar va barcha charchoqlarim yozilib ketgandek 
tuyulardi. Tun-u kun tinim bilmadim. “Toʻy” 
degan soʻz men uchun qandaydir juda qadrdon, 
daxlsiz bir maqsadga aylanib qolgandi.

Toʻyga bir yil qolganida ancha narsa 
oʻzgardi. Yuborgan pullarimga uyimiz chindan 
ham koʻrkam boʻldi. Otam har telefon qilganida, 
“Uying bitdi, oʻgʻlim, endi oʻzing kelsang bas. 
Hamma havas qilyapti”, derdi. Bu gaplar menga 
qanot bagʻishlardi. Biroq oʻsha “havas”ning 
badali ogʻir boʻldi. Begona yurtning zax 

Umrining aksariyat qismini turli mehnat 
jabhalariga, xususan, quroqchilik sanʼatiga 
bagʻishlagan Hayitjon momo 80 yoshni qarshi 
olayotganiga qaramay, hamon sergʻayrat 
va faol. Onaxonning taʼkidlashicha, uning 
ushbu hunarga mehri bolaligidanoq onasining 
oʻgitlari va koʻmagida shakllangan. Boisi, oʻsha 
davrlarda quroqchilik Xorazm ayollari orasida 
keng tarqalgan va eng sevimli mashgʻulotlardan 
biri boʻlgan.

— Yoshligimda onam menga chevarlik 
sirlarini oʻrgatgan. Quroq tikish esa oʻsha 
paytlarda urfga kirgan edi, — deydi Hayitjon 
momo. — Bugun ham yosh oilalarga baxt-saodat 
tilab, quroqlar tayyorlab beryapman. Bu — 
momolarimizdan qolgan qadimiy meros. Ushbu 
hunarni davom ettirayotganimdan faxrlanaman. 
Hunar insonni yoshartiradi.

Hayitjon momo tikkan har bir quroq nafaqat 
goʻzalligi, balki oʻziga xos chuqur maʼno-

havosida tun-u kun ishlash oqibatida bir 
buyragimni qattiq shamollatdim. Necha kunlab 
shifoxonada yotdim. Oʻpkamni toʻldirib nafas 
ololmay, ogʻriqdan ingrab chiqqan kechalarimda 
koʻpincha oʻylardim: “Shuncha mashaqqat kim 
uchun? Nima uchun?”. Ammo javob oʻsha-oʻsha 
edi: “Toʻy uchun! El-yurt oldida yuzim yorugʻ 
boʻlishi uchun!”. Shifoxonadan chiqqach, bir oz 
oʻzimni tiklab oldim va yana ishga shoʻngʻidim. 
Muhimi, uy bitdi. Endi navbat toʻyning oʻziga 
pul yigʻishga kelgandi.

Toʻyga olti oy qolganida topgan pulimni 
bir yoʻla sarflab yubormaslik uchun yangi 
reja oʻylab topdim. Har ikki oyda topganimga 
bittadan sigir sotib ola boshladim. Niyatim 
toʻyga yaqin barchasini sotib, xarajatlarni 
bemalol qoplash edi. Bu reja oʻzimga ham 
maʼqul keldi. Endi men faqat pul uchun emas, 
oʻsha mol-hol uchun ham ishlay boshladim. 
Har bir sigir koʻz oʻngimda boʻlgʻusi toʻyning 
bir qismini — sozandani, dasturxonni yoki 
sarpolarini gavdalantirardi.

Nihoyat, toʻyga bir oy qolganida vatanga 
qaytdim. Yoz fasli. Aeroportda yaqinlarimni 
bagʻrimga bosar ekanman, ikki yillik azoblarim 
unut boʻlgandek his qildim. Hovlimizga kirib, 
chindan ham havas qilsa arzigulik sharoit 
yaratilganiga guvoh boʻldim. Otamning yuzidagi 
mamnuniyat, onamning duolari... Hammasi 
ajoyib edi. Sigirlarni koʻzdan kechirdim. Soni 
toʻrtta boʻlibdi. Hisob-kitob qildim: shularni 
sotsak, kamtarona, ixchamgina toʻy qilsa boʻladi.

Ammo... Musofirlikda yurganimda bir niyat 
qilgandim: “Toʻyni shunday zoʻr qilayki, hamma 
gapirib yursin. Axir men ham bu yerlarda 
bekorga ter toʻkmayapman”. Shu oʻy xayolimga 
kelishi bilan toʻrtta sigirning puli koʻzimga juda 
kam koʻrinib ketdi. Yaxshi sanʼatkor chaqirish 

kerak. Toʻyxona ham eng obroʻlisidan boʻlishi 
lozim. “Bir marta boʻladigan toʻy-ku, ishlab 
qaytaraman”, degan oʻz-oʻzini ovutish bilan 
xorijda birga ishlagan oʻrtoqlarimga telefon 
qildim. Yana uchta sigirning pulini qarzga oldim. 
Endi oʻzimni ancha xotirjam his qila boshladim. 
Axir toʻyim dabdabali boʻladi!

Toʻyga uch kun qoldi. Bu pallalar, shubhasiz, 
umrning eng yorqin, eng totli lahzalari boʻlsa 

kerak. Hamma xursand, hamma yelib-yugurib 
xizmatda. Kunda-kunora boʻlajak qudalar bilan 
sovgʻa-salom almashish, “quda chaqirdi”, u-bu 
marosimlar... Bu kunlarda insonning xayoliga 
biror salbiy fikr kelmas ekan. Atrofing faqat 
yaxshi niyatli, senga “maslahat” beradigan 
odamlar bilan toʻla boʻladi. Yaqin doʻstlar, 
qarindoshlar birin-ketin “Unday qil, falon narsa 
kam boʻlmasin”, “Pistonchining toʻyida unaqa 
boʻlgandi, senikida bunisi ham boʻlishi kerak”, 
degan takliflarni oʻrtaga tashlay boshladi. 
“Toʻyim hech kimnikidan kam boʻlmasin!” 
degan yagona bir istak vujudimni shu qadar 
qamrab oldiki, ularning aytganlarini ham qildim, 
albatta, qarz evaziga.

Oʻsha “maslahatchilar”ning har bir gapi 
oʻqdek tegardi. “Falonchining oʻgʻli Yevropadan 
kelib, butun mahallani restoranga chaqirdi, sen 
oddiygina toʻyxonada oʻtkazasanmi?” deydi 
bir amakim kinoya bilan. “Sarpo masalasini 
nima qilding? Qudaning obroʻsini oʻyla! Oʻnta 
koʻrpacha, yigirmata poyandozdan kam boʻlsa, 
gap-soʻz boʻladi”, deydi xolam. Men oʻzimni 
oqlashga urindim: “Axir hech boʻlmasa shularini 
ixchamroq qilsak-chi...”. Bu gapim oʻtga moy 
sepgandek boʻldi. “Bir kunlik toʻyda yuzing 
yorugʻ boʻlmasa, keyin qanday bosh koʻtarib 
yurasan?”. Shu savol — “El-yurt nima deydi?” 
degan oʻsha mashʼum savol mening oxirgi 
qarshiligimni ham sindirdi. Otam... bechora otam 
bir chekkada indamay oʻtirardi. Uning koʻzlarida 
norozilik emas, ojizlik koʻrardim. U ham shu 
“el-yurt”ning bir parchasi ekanidan, oʻgʻlini bu 
girdobdan tortib ololmasligidan ezilayotgani 
shundoqqina koʻrinib turardi. Xullas, oʻsha 

“el”ning ogʻzini yopish uchun yana qarz oldim. 
Boyagi yetti sigirning puli endi faqat oziq-ovqat 
va restoranga zoʻrgʻa yetadigan boʻlib qolgandi. 
Avtomobil karvoniga, kuyovnavkar marosimiga, 
qudalarga beriladigan u-bularga yana va yana 
qarz oldim. “Kimoʻzar”ga oʻzim bilmagan 
holda qoʻshilib qolgandim va bu poygada gʻolib 
boʻlish uchun borimni tikishga tayyor edim.

Toʻy kuni... Oʻsha kunni taʼriflashga tilim 
ojiz. Hamma narsa koʻngildagidek, men orzu 
qilgandan ham aʼlo darajada oʻtdi. Dasturxonlar 
toʻkin-sochin. Taniqli sanʼatkorlarning kuy-
qoʻshiqlari avjida. Otamning koʻksiga shamol 
tegib, kelgan mehmonlarga birma-bir eʼtibor 
koʻrsatib yurishi, onamning chehrasidagi 
baxtiyorlik... Yor-u doʻstlar, qarindoshlar 
toʻyning dabdabasidan hayratda ekanini bot-
bot takrorlardi. Rafiqam ikkimiz oʻsha kuni 
dunyodagi eng baxtli juftlik edik. Kayfiyatim 
shu qadar chogʻ ediki, mendan baxtli odam 
yoʻqdek tuyulardi oʻzimga.

Ha, men baxtiyorman deb oʻylardim. Koʻzim 
qamashgandi. Atrofimdagi yaltiroq liboslarga, 
yuzlab odamlar shovqiniga, sanʼatkorning 
soxta maqtovlariga koʻmilib qolgandim. Oʻsha 
kuni qancha oziq-ovqat isrof, qancha non 
ushoqlari oyoqosti boʻlganini idrok qilmasdim. 
Dasturxonga qaramagan odamlar toʻyxonadan 
koʻra koʻproq bir-birining ust-boshini, taqqan 
tilla taqinchogʻini muhokama qilayotgan 
ayollarni koʻrmasdim. Bir lahza oʻzimni chetdan 
kuzatgim keldi: qimmatbaho kostyum-shim 
kiygan, yuziga “baxtli” niqobini tortgan, ammo 
vujudi qarz botqogʻiga botib borayotgan bir 
qoʻgʻirchoq. Ammo bu oʻylar bir soniya, bir lahza 
keldi-yu, yana oʻsha “gʻurur” toʻlqini tomonidan 
yuvib ketildi. Axir toʻyim hammanikidan zoʻr 
oʻtayotgandi! Hammanikidan zoʻr! Shu soʻz 
oʻsha kuni men uchun baxtning oʻlchovi edi.

Toʻydan oʻn kun oʻtgach... Toʻyning shovqin-
suroni tindi, uzoq-yaqin mehmonlargacha 
tarqaldi. Tongda rafiqam ikkimiz nonushtaga 
oʻtirganimizda, hamyonimda pul qolmagani 
esimga tushdi. Qarasam, yashashda davom 
etish uchun, oddiy roʻzgʻor qilish, mayda-
chuyda xarajatlar uchun ham pul kerak ekan. 
Toʻyning dabdabasi bilan boʻlib, ertangi kun 
haqida oʻylash xayolimizga ham kelmagan 
ekan. Shu kunlarda haligi qarz olgan insonlarim 
ham birma-bir qoʻngʻiroq qilib, avval hol-ahvol 
soʻrab, soʻngra qarz masalasini ohista eslata 
boshladi.

Oʻsha eslatishlar tez orada ochiq-oydin 
talabga aylandi. “Toʻy oʻtdi, endi qarzni 
bersangiz...zarur boʻlayotgandi”, degan gaplar 
har kuni qulogʻimga chalinardi. Uyda ham 
halovat yoʻqoldi. Rafiqam bilan endi shirin 
orzular qurish, kelajak rejalarini tuzish oʻrniga 
telefonning har jiringlashidan xavotirga 
tushadigan boʻldim. Rafiqam avvaliga hech 
narsani tushunmadi. “Tinchlikmi, nima 
boʻlyapti?” deya soʻraganida, “Ishdagi 
muammolar”, deb aldardim. Ammo yolgʻonning 
umri qisqa ekan. Bir kuni qarzdorlardan 
birining otasi uyga kelib, eshikda ovozini 
balandlatganida, hamma sir ochildi. Oʻsha kuni 
rafiqamning mendan nigohlarini olib qochishini 
koʻrdim. U indamadi. Faqat kechasi bilan 
yigʻlab chiqqanini eshitib yotdim. Oʻrtamizdagi 
samimiyatga, ishonchga birinchi kunlardanoq 
darz ketgandi. Men bir kunlik obroʻni deb 

bir umrlik yoʻldoshimning koʻziga tik qaray 
olmaydigan holatga tushib qolgandim. Uning 
“Otam aytgandi, buncha dabdaba qilmasangiz 
ham boʻlardi”, deb pichirlagani yuragimga 
xanjardek sanchildi. Xullas, boʻynimda 
togʻdek qarz bilan toʻydan keyin oʻn kun ham 
xotirjam yashay olmadim. Kechalari uyqusizlik 
qiynay boshladi. Bir kunlik shon-shuhratning 
bahosi shuncha ogʻir boʻlishini tasavvur ham 
qilmagandim.

Toʻydan bir oy oʻtgach, vaziyat butunlay 
chigallashdi. Qarz olganlarim tinmay bezovta 
qila boshladi. Uyda tinchlik yoʻqoldi. Yagona 
yechim bor edi: yana oʻsha musofirchilikka 
yoʻl olish. Qarzlarni uzish va... ozroq pul 
toʻplab qaytish. Niyatimni rafiqamga aytdim. 
Bechora yangi kelinchak, koʻzlarimga moʻltirab 
qarab turib, oʻzini tiya olmay yigʻlab yubordi. 
“Endi baxtli yashaymiz deganimda...”, deya 
pichirladi u. Yuragim ezilib ketdi. Uni ovutishga 
soʻz topolmadim. Axir men yana xorijga 
ketmasam boʻlmasdi. Oʻz qoʻllarim bilan 
qurgan baxt qasrimni oʻz qoʻllarim bilan barbod 
qilayotgandek edim.

Toʻydan qirq kun oʻtgach... Urf-odatga koʻra, 
“chilla”ni chiqardim. Oila aʼzolarim, yaqinlarim 
bilan xoʻrlik aralash xayrlashdim. Yangi 
kelinchakni ota-onamga omonat topshirdimu 
yana oʻsha begona tuproqqa yuzlandim. 
Aeroportda ortimga qayrilib qaraganimda, 
oʻzim qurgan hashamatli uy, oʻzim oʻtkazgan 
dabdabali toʻy — barchasi koʻzimga ulkan bir 
aldamchilik, soxta bir koʻrgazma boʻlib koʻrindi. 
Oʻsha paytlardagi ahvolimni, yuragimdan 
kechgan iztiroblarni, rosti, soʻz bilan taʼriflab 
bera olmayman. Bir kunlik “podshohlik” 
tovonini toʻlash uchun xuddi yana “qullik”ka 
otlanayotgandim.

Toʻydan olti oy oʻtgach, mana, men yana 
oʻsha tanish qurilishdaman. Qora mehnatdaman. 
Kecha-kunduz tinim bilmay ishlab, qarzlarimning 
barchasini uzib boʻldim. Ha, qarzdan qutuldim. 
Ammo nimalarnidir yoʻqotdim. Nima ekanini 
oʻzim ham aniq bilmayman... Balki vaqtni, 
balki ishonchni, balki shunchaki baxtli yashash 
imkoniyatini. Uyga juda qaytgim kelyapti. 
Rafiqamni, ota-onamni sogʻindim. Har kecha 
ular bilan telefonda gaplashganimda, ovozimga 
soxta bardamlik berishga urinaman. Lekin... 
uyga ham quruq qoʻl bilan qaytib boʻlmaydi-ku. 
Axir oilani boqish kerak. Endi yana olti oycha 
ishlab, roʻzgʻorga kerakli narsalarni olib, keyin 
qaytish niyatidaman.

Baʼzan ishim ogʻir kelgan paytlarda, yolgʻiz 
qolganimda oʻylanib qolaman: kim biladi 
deysiz, agar oʻsha bir kunlik tadbirni isrof 
qilmay, ixchamroq oʻtkazib, qarzga botmasam... 
Oʻsha dabdabaga ketgan sarmoyaga, oʻsha 
sigirlarning puliga biror kichikroq tadbirkorlik 
boshlaganimda... Balki bugun bu yerlarda, oʻz 
yaqinlarimdan minglab chaqirim uzoqda, begona 
yurtning sovuq yotoqxonasida oʻz vatanimni 
qoʻmsab, sogʻinch azobida yurmasmidim?

Baʼzan bu yerdagi yotoqxonada oʻtirib, 
atrofimdagi oʻzimga oʻxshagan musofirlarga 
qarayman. Har birining taqdiri bir-biriga 
oʻxshash. Kimdir oʻgʻlining toʻyiga qarz 
olib, uzolmay kelgan, kimdir qizining sarposi 
uchun bu yerda salomatligini “sotyapti”. Biz 
koʻpchilikmiz. Biz “el-yurt nima deydi?” degan 
savolning tirik qurbonlarimiz. Biz oʻzimiz 
yaratgan isrofgarchilik degan “ajdaho”ning 
changalida yashayotgan “baxtiyorlar”miz.

Men oʻzimni oqlamoqchi emasman. Men 
“el-yurt nima deydi?” degan andishaning 
qurboniman. Men “bir marta boʻladi-ku”, degan 
aldamchi shiorning asiriman. Men dabdabani 
baxt deb oʻylagan, bir kunlik koʻrgazma uchun 
oylab, yillab tinchligini yoʻqotgan nodon bir 
yigitman.

Iqrorimni tugatar ekanman, bitta savol hamon 
menga tinchlik bermaydi: biz qachon toʻy uchun 
yashashni emas, yashash uchun toʻy qilishni 
oʻrganamiz? Qachon bir kunlik dabdabadan 
koʻra, bir umrlik baxt-saodatni ustun qoʻyadigan 
boʻlamiz? Bilmadim... Hozircha esa men yana 
ishga borishim kerak. Axir uyga quruq qoʻl bilan 
qaytib boʻlmaydi...

* * *
Xulosa oʻzingizdan.

Jonibek ALIJONOV,
“Yangi Oʻzbekiston” muxbiri

Bugungi globallashuv jarayonida 
milliy qadriyatlarimizni asrab-
avaylash hamda ularni kelajak 
avlodga bezavol yetkazish muhim 
ahamiyatga ega. Xalqimizning 
koʻhna anʼanalari va qadimiy 
hunarmandchiligi ham izchil 
rivojlanib, mazmunan takomillashib 
bormoqda. Shovot tumanida 
yashovchi Hayitjon momo 
Abdullayeva maʼnaviy merosni qayta 
tiklash va yoshlar qalbida unga 
hurmat tuygʻusini shakllantirishga 
hissa qoʻshib kelayotgan 
yurtdoshlarimizdan.

Xulosa o‘zingizdan

TO‘YDAN  QOLGAN    “O‘Y”

mazmunga egaligi bilan ham ajralib turadi. 
Ayniqsa, toʻy-tantanalarda kelin-kuyovlar uchun 
moʻljallangan quroqlar milliy urf-odatlar va 
zamonaviy uslub uygʻunligida tikiladi. Ranglar 
mutanosibligi, bezaklarning oʻzaro mosligi va 
chevar qoʻllar mehnati har bir buyumni yanada 
qadrli va betakror qiladi.

Toʻy – yaxshi anʼana, ezgu odat. 
Uni ortiqcha dabdaba, 
isrofgarchilik bilan oʻtkazish esa, 
hech shubhasiz, illat. Shu kunlarda 
OAVda ayni illat oqibatlarini 
qoralab aytilayotgan fikrlar, 
amalga oshirilayotgan samarali 
loyihalarga koʻzimiz tushyapti. 
Ularni oʻqiy turib, men ham 
tanishlarimdan biridan eshitgan 
hikoyani ulashgim keldi. Balki bu 
kim uchundir ibrat boʻlib qolsa... 
Qani, unda hikoyani tanishimning 
oʻz tilidan oʻqiylik.

YANGI O‘ZBEKISTON

Bugun Hayitjon momo 
“Hunarmand” uyushmasining 
faol aʼzosi sifatida koʻplab 
yoshlarga hunar oʻrgatib 
kelmoqda. Uning saboqlari, 
mehnatga muhabbati va 
bagʻrikengligi shogirdlar 
uchun oʻziga xos ibrat 
maktabi. Shu bois, koʻpchilik 
yurtdoshlarimiz quroqchilik 
kabi unutilib borayotgan 
sanʼat turini qayta 
tiklayotgani uchun onaxonga 
minnatdorlik bildiradi.

Hayitjon momoning sermazmun mehnati va 
ezgu tashabbuslari shunchaki hunarmandchilik 
emas, balki milliy oʻzligimizni asrash yoʻlidagi 
yuksak xizmat hamdir. Oramizda shunday 
fidoyi insonlar bor ekan, xalqimizning maʼnaviy 
merosi, xususan, ayollar hunarmandchiligi 
yanada ravnaq topib, kelajak avlodga toʻlaqonli 
yetkazilaveradi.

Asadbek YUSUF,
OʻzJOKU talabasi


